
1924 ГЪЭ ЛЪАНДЭРЭ КЪЫДОКI

№98 (24.848) 2025 гъэм шыщхьэуIум (августым) и 14, махуэку И уасэр зы тумэнщТхьэмахуэм щэ къыдокI

1. «Урысей Федерацэм IэщэкIэ Зэ-
щIэузэда и Къарухэм зэгурыIуэныгъэкIэ 
дзэ къулыкъу щезыхьэкI дзэ къулыкъу-
щIэхэм зэ етыгъуэу ахъшэхэр етыным и 
IуэхукIэ» Къэбэрдей-Балъкъэр Республи-
кэм и Iэтащхьэм и Указ №63-УГ-уэ 2024 
гъэм шыщхьэуIум и 1-м къыдэкIам и 1-нэ 
пунктым зэхъуэкIыныгъэ хэлъхьэн, абы 
мыпхуэдэу тха «в» пункт къуэдзэр щIы-
гъужауэ:

«в) резервым щыIэ полкхэм дзэ къу-
лыкъу щрахьэкIыну зэгурыIуэныгъэ 2025 
гъэм шыщхьэуIум и 10-м къыщыщIэ-

дзауэ 2025 гъэм фокIадэм и 30 пщIондэ 
дэлъ зэманым къриубыдэу иращIылIэмэ 
- сом мин 1800-рэ (мы пунктым и «б» 
пункт къуэдзэм къыщыгъэлъэгъуа ахъ-
шэр ирамыту).».

2. Мы Указым къару егъуэт ар офи-
циальнэу къыщытрадза махуэм щегъэ-
жьауэ.
     Къэбэрдей-Балъкъэр Республикэм
     и Iэтащхьэ            КIУЭКIУЭ  Казбек
Налшык къалэ
2025 гъэм шыщхьэуIум и 9-м
№87-УГ

Дзэ Iуэху хэхам хэтхэм зэ ры-
зыщIагъакъуэ Iэмалхэм ящы щу 
лъэбакъуэшхуэу жыпIэ хъу- 
нущ лIыхъужьыгъэ зезыхьахэм, 
абы хэм я бынхэм щIэныгъэ 
 зрагъэгъуэтынымкIэ къэралыр 
дэIэпыкъуэгъу зэрахуэхъур. 
 Ап хуэдэу Къэбэрдей-Балъкъэр 
къэ рал университетым квотэ 
щхьэхуэкIэ щрагъэджэну къа-
щтэхэр хуэдитIкIэ нэхъыбэ 
ящIащ. 

УНИВЕРСИТЕТЫМ хъыбар 
къы зэ рыдигъащIэмкIэ, дзэ Iуэху 
хэхам щыIэхэмрэ апхуэдэхэм я 
уна гъуэхэмрэ ящыщу мы гъэм 
ирагъэджэну студент 82-рэ щIа-
гъэ тIысхьащ. Нэгъабэ ап хуэ дэ Iэ-
мал 36-м яIауэ аращ. Къыхэгъэ-
щын хуейщ а дэIэпыкъуныгъэр 
къэ зыгъэсэбэпу еджапIэ нэ-
хъыщ хьэм щIэтIысхьэну хуейхэм 
я бжыгъэми зэрыхэхъуар: 2024 
гъэм 73-м я дэфтэрхэр ятамэ, 
иджы 335-рэ мэхъу. 

Нэхъыбэу щIэупщIэ зиIэр ме-
дицинэ, юрист, экономикэ, бзэ 
щIэныгъэ IэщIагъэхэращ. Экза-
меныншэу щIэтIысхьэну хуиты-
ныгъэ зиIэхэм КъБКъУ-р псом 
япэу хэплъащ. Апхуэдэ Iэмал 
ират Урысейм и ЛIыхъужьхэм, 
абыхэм я бынхэм, ЛIыхъужьы-
гъэм и орденищ зыхуагъэфэща-
хэм, дзэ Iуэху хэхам хэкIуэдахэм е 

Ди республикэм и къалащхьэ Налшык ныб-
жьыщIэхэм я узыншагъэр щызэфIагъэувэжу дэт 
«Нэмыс» IуэхущIапIэм иджыблагъэ зэIущIэ хьэ лэ-
мэт щекIуэкIащ. Ар къызэрагъэпэщат КъБР-м 
ЩIыналъэм Iуэхухэр щызегъэкIуэнымкIэ и цент-
рым (ЦУР), республикэм Сабийм и хуитыныгъэхэр 
хъумэнымкIэ уполномоченнэ Бэдракъ Iэминэрэ 
«Зодчий» архитектурэмкIэ сабий школымрэ и 
 гъусэу. 

- САБИИГЪУЭР цIыхум и дежкIэ мыхьэнэшхуэ зиIэ 
зэманщ, сыту жыпIэмэ а лъэхъэнэращ и къэкIуэнум 
лъабжьэ хуэхъунур абы щигъэтIылъыр, - Iуэхугъуэм 
тепсэлъыхьу жеIэ ЦУР-м и унафэщI КIэдыкIуей 
 Мадинэ. - Дэтхэнэ сабийри хуэныкъуэщ IэфIагъ, гуа-
пагъ, хуабагъ, лъагъуныгъэ, къыщалъхуа щIыпIэмрэ 
къыщыхъумрэ емылъытауэ. Дэ, балигъхэм, ди къа-
лэнщ ди сабий псори зыхуей хуэдгъэзэну, набдзэгуб-
дзаплъэу дахущытыну, ахэр фIыуэ зэрытлъагъур 
гурэ псэкIэ зыхедгъэщIэну. Дызыхэт Iуэхугъуэри 
аращ зыхуэгъэпсар: сабийхэм я гукъыдэжыр къэ тIэ-
тыну, я гум дэрэжэгъуэ къыщыдгъэушыну, яхудиIэ 
гурыщIэ къабзэр зыхедгъэщIэну. 

ИпэжыпIэкIэ, апхуэдэу къызэгъэпэща хъуат ма-
хуэщIыр. АрхитектурэмкIэ сабий еджапIэм и IэщIа-
гъэлIхэм ныбжьыщIэхэр ирагъэсащ унэхэм, къалэ-
хэм я проектхэр ящIыфу. Архитектор ныбжьыщIэу 
зызылъытэжа сабийхэм я лэжьыгъэхэр хьэлэмэт 

 защIэт. Абыхэм щыплъагъурт ахэр зыщIэхъуэпс 
псэупIэ унэхэм, щыджэгуну уэрамхэм я сурэт гъэщIэ-
гъуэнхэр. 

- «Нэмыс» сабий центрым и гъэсэнхэр кIэлъыд-
гъэплъащ проект лэжьыгъэ зэмылIэужьыгъуэхэр 
зэрытщIым. ИужькIэ псоми зэгъусэу «духуащ» унэ 
екIухэмкIэ зэхэт къалэшхуэр, зыгъэпсэхупIэхэр, нэгу-
зегъэужьыпIэхэр, еджапIэ зэмылIэужьыгъуэхэр и 
куэду, - жеIэ «Зодчий» сабий школым и унафэщI Кса-
наевэ Валерие. - Длэжьам сабийхэми балигъхэми 
 гукъыдэжышхуэ къыдитащ. ЦIыкIухэм я нэгу зэIуха-
хэр, насып къызыщIих нэхэр плъагъуну куэд и уасэт. 

Апхуэдэу ЦУР-м и IэщIагъэлIхэм ныбжьыщIэхэр 
 хуагъэсащ видеороликхэр трахыфу, я лэжьыгъэхэр 
хъыбархэр щызэбгрыкI Интернетым иралъхьэрэ 
ягъэ лъэгъуэфу. А псоми гукъыдэж къезыта ныбжьы-
щIэхэм папщIэ джэгукIэ зэмылIэужьыгъуэхэр ягъэ-
лъэгъуащ, зэпеуэхэр къызэрагъэпэщащ, уэрэдхэмрэ 
къафэхэмрэ ягъэзэщIащ. 

ЗэIущIэм и кIэухыу, абы хэта дэтхэнэ ныбжьыщIэми 
IэфIыкIэхэр зэрылъ хъуржын цIыкIухэр, саугъэт хьэ-
лэмэтхэр тыгъэ хуащIащ. Шэч хэлъкъым а махуэр 
сабийхэм гукъинэж IэфIу куэдрэ къазэрыдекIуэ-
кIынум. «Нэмысым» и гъэсэнхэм насып яхуэзыгуэ-
шахэми я псапэр куэд ухъу. Апхуэдэхэм я Iуэху зе-
хьэкIэр нэгъуэщIхэми щапхъэфI яхурехъу! 

ТАМБИЙ  Линэ. 

КъБР-м Егъэджэныгъэмрэ щIэныгъэмкIэ и министер-
ствэм мы махуэхэм къепщытэ ди республикэм и еджа-
пIэхэр, гъэсапIэхэр 2025 - 2026 гъэ еджэгъуэщIэм зэ-
рыхуэхьэзырыр. Министерствэм къыщызэрагъэпэщауэ 
лэ жьыгъэ купщIафIэ щызэфIех а Iуэхугъуэр зи нэIэм щIэт, 
республикэм и ведомствэ зэмылIэужьыгъуэхэм я лIы-
кIуэхэр зыхэт комиссэ щхьэхуэм. 

А IЭНАТIЭМ и лэжьакIуэхэм нэмыщI, абы хэтщ УФ-м и 
 МЧС-м, МВД-м, ФСБ-м я управленэхэу КъБР-м щыIэхэм, 
«Роспотребнадзор»-м, «Ростехнадзор»-м я IэщIагъэлIхэри. 
Комиссэм хэтхэм зэрыжаIэмкIэ, еджапIэхэм, гъэсапIэхэм я 
нэхъыбапIэр хуэхьэзырщ гъэ еджэгъуэщIэм, языныкъуэ  
IуэхущIапIэхэм иджыри щокIуэкI зэгъэпэщыжыныгъэ лэ-
жьыгъэхэр. 

ДэнэкIи хуэдэу, Шэджэм районым хыхьэ еджапIэхэм, сад-
хэм я бжэхэр фокIадэм и 1-м къыхузэIуахыжынущ щIына -
лъэм и ныбжьыщIэхэм. Ахэр гъэ еджэгъуэщIэм зэрыхуэ хьэ-
зырым набдзэгубдзаплъэу кIэлъоплъ а Iуэхугъуэм къыхузэ-
рагъэпэща комиссэ щхьэхуэм хэтхэр, щIыналъэ админист-
рацэм и Iэтащхьэ Борсэ Юрэ я пашэу. Район администрацэм 
и пресс-IуэхущIапIэм хъыбар къызэрыдигъэщIамкIэ, къэп-
щытакIуэхэм гулъытэ хэха хуащI еджапIэ унэхэм я щытыкIэм, 
дерсхэр щекIуэкIыну пэшхэм я зэпэщыкIэм, школхэм сабий-
хэр ерыскъы пщтыркIэ къыщызэгъэпэщыным, апхуэдэуи 
 шынагъуэншагъэмрэ къабзагъэмрэ я хабзэхэр щыгъэ зэ-
щIэным ехьэлIа лэжьыгъэхэр зэфIэха зэрыхъуам. Къинэ-
мыщIауэ, къапщытэ школхэр, гъэсапIэхэр IэщIагъэлIхэмкIэ 
ирикъуу къызэрызэгъэпэща, зи узыншагъэм сэкъат иIэ са-
бийхэм щIэныгъэ зрагъэгъуэтын папщIэ а IуэхущIапIэхэм 
щыIэ Iэмалхэр зыхуэдэр. 

Мы зэманым ирихьэлIэу щIыналъэм и егъэджэныгъэ-гъэ-
сэныгъэ IэнатIэм къызэщIиубыдэ IуэхущIапIэ 38-м (абы хохьэ 
курыт школхэр, сабий гъэсапIэхэр, ныбжьыщIэхэм програм-
мэм и лейуэ щIэныгъэ гуэдзэн щызрагъэгъуэт еджапIэхэр) 
апхуэдэ къэпщытэныгъэхэр щекIуэкIащ. Абыхэм ящыщ дэт-
хэнэми къызыхуэтыншэу щрагъэкIуэкIащ ухуэныгъэ-зэгъэ пэ-
щыжыныгъэ лэжьыгъэхэр. IуэхущIапIэхэм я мылъку-техникэ 
лъабжьэм арэзы укъещI, абыхэм я пщIантIэхэр, къедза щIы-
пIэхэр зэпэщщ, къабзэщ, хуитщ. Нэрылъагъу зэрыхъуамкIэ, 
щIыпIэм и сабий садхэм екIуэлIэжыну цIыкIухэми и курыт 
школхэм щIэныгъэ щызэзыгъэгъуэтынухэми Iэмал псори 
яIэщ я мурадхэр къайхъулIэн папщIэ. 

ЩIыналъэм гулъытэ щыхуащI егъэджэныгъэ-гъэсэныгъэ 
IэнатIэм адэкIи зегъэужьыным, ар егъэфIэкIуэным. Абы и 
лъэныкъуэкIэ яухуэ еджапIэщIэхэмрэ гъэсапIэщIэхэмрэ. Абы 
и щыхьэтщ фокIадэм и 1-м Шэджэм къалэм курыт школыщIэ 
къызэрыщызэIуахынур. НыбжьыщIэ 820-рэ зыщIэхуэну еджа-
пIэр зыхуей-зыхуэфI псомкIи къызэгъэпэщащ. Абы и пэш хэр 
хуитщ, нэхущ, инженер-коммуникацэ, унэлъащIэрэ техникэ я 
лъэныкъуэкIи псори тэрэзщ. ЕджапIэщIэм зэхуэдэу щогу-
фIыкI егъэджакIуэхэри, школакIуэхэри, абыхэм я адэ-анэхэри. 

Егъэджэныгъэм и иджырей мардэхэм хуэкIуэ апхуэдэ шко-
лыщIэ щаухуэнущ жылэм и ищхъэрэ хьэблэми. Абы хуха-
хакIэщ ухуэныгъэр щрагъэкIуэкIыну щIы Iыхьэ. Мы зэманым 
IэщIагъэлIхэр йолэжь, къапщытэ школыщIэм и проектымрэ 
абы текIуэдэну мылъкумрэ. А ухуэныгъэщIэм къыдэкIуэу, 
щIыналъэм курыт школ 12-м куэд дэмыкIыу щаублэнущ зэ-
гъэпэщыжыныгъэ лэжьыгъэхэр. Ахэр федеральнэ програм-
мэ хэхам хагъэхьэным хуэщIа тхылъхэр ягъэхьэзыращ икIи зи 
пщэрылъ IэнатIэм хуагъэхьащ. А дэфтэрхэм япкъ иткIэ, 2026 
гъэм къызыхуэтыншэу зэрагъэпэщыжынущ Шэджэм ЕтIуанэ 
къуажэм дэт курыт школ №2-р, Нартан жылэм дэт сабий 
садыр. КъыкIэлъыкIуэу, 2027 гъэм, ухуэныгъэ-зэгъэпэ щы жы-
ныгъэ лэжьыгъэхэр щаублэну я мурадщ Нартан жылэм дэт 
курыт еджапIэ №1-м. 

Гъэ еджэгъуэщIэм къызыхуэтыншэу ирихьэлIэжыным хуэ-
гъэпсауэ дэнэкIи щрагъэкIуэкIа лэжьыгъэфIхэм я фIыгъэкIэ 
зэпэщ хъуащ, зыхуей-зыхуэныкъуэхэмкIи къызэрагъэпэщащ 
ди республикэм и школхэмрэ сабий садхэмрэ. ФокIадэм и 
1-м абыхэм екIуэлIэжынущ екIуу зызыгъэпсэхуа, гъэ еджэ-
гъуэщIэм къахуигъэув къалэныщIэхэм къимыкIуэту пэлъэщы-
ну зи мурад ди сабий, ныбжьыщIэ минхэр. 

ЖЫЛАСЭ Маритэ.

Физическэ щэнхабзэмрэ спортымрэ 
зегъэужьыным, щIэблэр гъэсэным хуа-
щIа хэлъхьэныгъэм, илъэс куэд хъуауэ 
хьэлэлу зэрылажьэм папщIэ

Къэбэрдей-Балъкъэр Республикэм и 
ЩIыхь тхылъыр етын

Урысмамбэт Анатолэ Мухьэмэд и 
 къуэм - «Налшык къалэ округым и щIы-
пIэ администрацэм физическэ щэнха-
бзэмрэ спортымкIэ и управленэ» муни-
ципальнэ кIэзонэ IуэхущIапIэм спортым 
и ветеранхэм я ветеран зэгухьэныгъэм и 
унафэщIым и къуэдзэм;

«Къэбэрдей-Балъкъэр Республикэм 
физическэ щэнхабзэмрэ спортымкIэ 
щIыхь зиIэ и лэжьакIуэ» цIэ лъапIэр 

яфIэщын
Гузоев Ибрэхьим Хьэким и къуэм - 

Къэбэрдей-Балъкъэр Республикэм и Шэ-
рэдж муниципальнэ щIыналъэм и «Спорт 
школ №1» щIэныгъэ гуэдзэ щрагъэгъуэт 
муниципальнэ кIэзонэ IуэхущIапIэм и 

гъэсакIуэ-егъэджакIуэм
Коноплевэ Аннэ Николай и пхъум - 

«Бэрбэч Хь. М. и цIэр зезыхьэ Къэбэр-
дей-Балъкъэр къэрал университет» щIэ-
ныгъэ нэхъыщхьэ щрагъэгъуэт феде-
ральнэ къэрал бюджет IуэхущIапIэм 
 ПедагогикэмкIэ, психологиемрэ физ-
культурэ-спорт щIэныгъэмкIэ и инсти-
тутым и доцентым

Щомахуэ Мурат Мухьэмэд и къуэм - 
Къэбэрдей-Балъкъэр Республикэм Спор-
тымкIэ и министерствэм егъэщIылIауэ 
лажьэ, «Алыдж-урым бэнэкIэмкIэ Олимп 
зэхьэзэхуэхэм хэтыфынухэр щагъэхьэ-
зыр спорт школ» щIэныгъэ гуэдзэ щра-
гъэгъуэт къэрал кIэзонэ IуэхущIапIэм и 
унафэщIым.
     Къэбэрдей-Балъкъэр Республикэм
     и Iэтащхьэ                 КIУЭКIУЭ  Казбек
Налшык къалэ
2025 гъэм шыщхьэуIум и 9-м
№86-УГ

КъБР-м и Iэтащхьэ КIуэкIуэ Казбек и те-
леграм-каналым еджэхэм ядэгуэшащ рес-
публикэм гъавэ Iухыжыгъуэр зэрыще-
кIуэкIым теухуауэ.

 
«ЛЭЖЬЫГЪЭР щIэгъэхуэбжьауэ йокIуэкI, 

дызыхунэсыпхъэ псори и чэзум тхузэфIэ-
гъэкIыну дыщогугъ, - етх Iэтащхьэм. - Гъавэ 
Iухы жыным нэхърэ нэхъ къалэнышхуэ 
иджыпстукIэ мэкъумэш къудамэм и пащхьэ 
иткъым. 

IэнатIэм и лэжьакIуэхэм гуэдзымрэ хьэм -
рэ Iуахыж. Районхэм къратыкI хъыбархэм 
ятепщIыхьмэ, гектар 76,6-м гъавэу тонн мин 
300-м нэс къытрахыжащ, ар илъэс блэкIам 
кърахьэлIам елъытауэ, процент 13-кIэ нэ-
хъыбэщ. 

Мы гъэм гъавэхэкIхэр зытетса щIыхэри 
 нэхъыбэ мэхъу, ахэр нэгъабэ дызэлэжьахэм 
нэхърэ гектари 5,6-кIэ нэхъыбэщ. Гу зэ ры-
лъыттэмкIэ, гъавэ лIэужьыгъуэ псори мы 
гъэм нэхъ бэву къытыдохыж: гуэдзыр про-
цент 5,3-кIэ нэхъыбэщ, хьэр проценти 3-кIэ. 
Ахэр бжыгъэ хъарзынэщ: зы гектарым ику 
иту центнер 39,2-рэ, 39-рэ хуозэ. 

ФокIадэр нартыху Iухыжыгъуэщ - аращ 
Къэбэрдей-Балъкъэрым нэхъыбэу къыща-
гъэкI гъавэ лIэужьыгъэр. Дызэрыт илъэсым 
нартыхум хухахащ гектар мини 131,6-рэ. 

ХадэхэкIхэм я гугъу тщIымэ, джэшхъурей 
цIынэр Iуахыжри, зэрахъумапхъэм тету ягъэ-

тIы лъащ. Иджыпсту консерв заводхэм нащэ-
хэр, бэдрэжанхэр, нартыху IэфIхэр ираша-
лIэ. 

Пхъэщхьэмыщхьэ-мэракIуэхэкIхэри Iуа-
хыж: мэракIуащхъуэр, мамкъутыр, мыIэры-
сэ пасэр, кхъужьыр, къыпцIэр, шэфталыр 
 IуахыжакIэщ. 

Гъавэ IухыжыкIэм и псынщIагъыр нэгъа-
бэрейм къыкIэрыхуркъым, гъэр бэв хъуну 
дыщогугъ. Псори зыхуей хуэзэу и чэзум Iуп-
хыжын папщIэ, Iуэхум хухэха Iэмэ псымэ хэр 
ирикъуу уиIэнми куэд зэрелъытар къыхэз-
гъэщыну сыхуейщ. Ар къыдэзыгъэхъулIэ ма-
шинэхэр зэрытхузэфIэкIкIэ щIэкIэ дохъуэж. 
Илъэсым зэрыщIидзэрэ IуэхущIапIэхэм 
трак торыщIэу 96-рэ, гъавэ зэрыIуахыж ком-
байну 7, нэгъуэщI Iэмэпсымэу 34-рэ яхуед-
гъэшащ, пщIэкIэ щIыхуэу къэтщтахэри яхэ-
ту. 

Мэкъумэш IэнатIэр Къэбэрдей-Балъкъэ-
рым и экономикэм и тегъэщIапIэ нэхъыщ-
хьэщ. Мы гъэм абы хуэдутIыпщащ сом ме-
ларди 4-м щIигъу. Япэ илъэс ныкъуэм ды-
къы зэригъэгъуазэмкIэ, лэжьыгъэр зытетып-
хъэм тетщ. Уасэ зекIуэхэм ятещIыхьауэ, 
щIы шылэм - мэкъуауэгъуэм къетхьэлIар сом 
мелард 19-м нос. Илъэс блэкIам еплъытмэ, 
ар проценти 4,6-кIэ нэхъыбэщ. БылымылкIи, 
джэдылкIи, джэдыкIэкIи, шэмрэ гъэш хэкI-
хэм кIи республикэр хъарзынэу зэгъэпэ-
щащ». 

Къэбэрдей-Балъкъэр Республикэм и къэрал
дамыгъэхэр тыным и IуэхукIэ

Къэбэрдей-Балъкъэр Республикэм
и Iэтащхьэм и Указ

«Урысей Федерацэм IэщэкIэ ЗэщIэузэда и Къарухэм зэгурыIуэныгъэкIэ дзэ 
къулыкъу щезыхьэкI дзэ къулыкъущIэхэм зэ етыгъуэу ахъшэхэр етыным и 
IуэхукIэ» Къэбэрдей-Балъкъэр Республикэм и Iэтащхьэм и Указ №63-УГ-уэ 

2024 гъэм шыщхьэуIум и 1-м къыдэкIам и 1-нэ пунктым зэхъуэкIыныгъэ 
хэлъхьэным теухуауэ

Къэбэрдей-Балъкъэр Республикэм
и Iэтащхьэм и Указ

Нэхъ  къалэнышхуэ  иджыпсту  щыIэкъым

Къызыхуэтыншэу
ирохьэлIэж

2025 гъэм мазаем и 1-м ирихьэлIэу лэжьапIэншэу зезыгъэтхахэм 
 пособиеу нэхъ мащIэ дыдэу иратыр сом 1764-рэ хъуащ, нэхъыбэ дыдэр 
- сом 15044-рэ. Илъэсыр зэрыщIидзэрэ ар иратащ цIыху 4400-м щIи-
гъум. 

НОБЭКIЭ псори зэхэту пособиеу сом мелуан 80,3-рэ ятащ е мы гъэм а 
Iуэхугъуэхэм щхьэкIэ къаутIыпщыну сом мелуани 162,6-м и процент 49,5-р. 

Фигу къэдгъэкIыжынщи, пособиер зыхуагъэувыр абы щхьэкIэ щыIэ 
 хабзэм тету лэжьапIэншэу къалъытахэрщ икIи зэратыр пIалъэ пыу хы-
кIакIэщ.

Апхуэдэу щыхъукIи, Къэбэрдей-Балъкъэрым лэжьапIэншэу щатхахэм я 
бжыгъэм кIэрыху зэпытщ. Мы гъэм бадзэуэгъуэм и пэщIэдзэхэм ири-
хьэлIэу цIыху мин 1,3-кIэ нэхъ мащIэ хъуащ IэнатIэ зимыIэхэр, нэгъабэ и 
апхуэдэ пIалъэм щыIахэм нэхърэ процент 37-кIэ ар нэхъ мащIэщ.

Иужьрей мазихым республикэм цIыхухэм IэнатIэ къахуэзыгъуэт и Iуэху-
щIапIэхэм цIыху мини 2,8-м лэжьыгъэ къалъыхъуэу зыкъыхуагъэзащ. 
НобэкIэ лэжьакIуэ хуэныкъуэ IэнатIэу мини 6,8-рэ щIыналъэм щыIэщ.

ХЬЭЩЫКЪУЕЙ  Олег. 

ЛэжьапIэншэхэр  мащIэ  мэхъу

ЕджапIэ нэхъыщхьэм
пщIэншэу щIагъэтIысхьэ
я къалэныр ягъэзащIэу уIэгъэ 
 хъуахэм я сабийхэм. Апхуэдэ 
 хуитыныгъэкIэ студент 31-рэ къи-
щтащ университетым. Ахэр къы-
щыхахым къалъытащ ныбжьы-
щIэхэм я ехъулIэныгъэхэр, олим-
пиадэхэм зэрыхэтар, аттеста-
тымкIэ ику иту яIэ бжыгъэр. 
Адрей 51-р дзэ Iуэху хэхам и ве-
теранхэм я бынхэрщ, ахэр къы-
щащтэм къалъытащ ЕГЭ-м къы-
щахьа баллхэр. Квотэр къэзы-
мыгъэсэбэпам Iэмал иIэщ къы-
кIэлъыкIуэ илъэсым абыкIэ 
щIэ тIысхьэну. 

КъБКъУ-м егъэджэныгъэ лэ-
жьыгъэмкIэ и проректор Лесев 
Вадим университетым и Iуэху 
бгъэдыхьэкIэм теухуауэ жеIэ: «Дэ 
ди дежкIэ пщIэшхуэщ СВО-м 
 хэтхэмрэ абыхэм я бынхэмрэ за-
щIэдгъэкъуэну Iэмал зэрыдиIэр. 
Ди дэIэпыкъуныгъэр ахэр еджа-
пIэм къызэрыщIэдгъэтIысхьам 
деж къыщыувыIэркъым. Гуны-
къуэгъуэншэу щIэныгъэ зрагъэ-

гъуэтын папщIэ, сыт и лъэны-
къуэкIи университетым защIе-
гъакъуэ: ахъшэкIэ, щыпсэуну 
пэшкIэ. Шэч къытетхьэркъым 
IэщIа гъэ нэс зэрызрагъэгъуэты-
нум, къэралым и зыужьыныгъэм 
сэбэп зэрыхуэхъунум ахэр иужь 
зэритынум».

Зи гугъу тщIы щIалэгъуалэм 
ящыщу еджапIэ нэхъыщхьэм 
щIэхуахэм ящыщ зыбжанэм 
 КъБКъУ-м дыщегъэгъуазэ:

Элладэ и адэр дзэ Iуэху хэхам 
къалэн щигъэзащIэу хэкIуэдащ. 
«Ди унагъуэм иджыри къыз-
дэсым зыкъытхуэщIэжыркъым, 
ауэ си фIэщ мэхъу, псэужамэ, си 
адэм си Iуэхур къыздиIыгъынут», 
- жеIэ хъыджэбзым. Экзамен 
хэмыту, ар щIагъэтIысхьащ уни-
верситетым «Социология» и къу-
дамэм. Элладэ СВО-м зи адэ 
щыIэхэр къыхуреджэ абыхэм я 
лIыгъэр зыщамыгъэгъупщэну, 
ямыгъэулъиину. 

Тимур КъБКъУ-м «Хъыбар шы-

нагъуэншэ» и къудамэр къыхи-
хащ, зэрысабийрэ IT технологие-
хэм дахьэх. «ХъыбарегъащIэ Iэ-
малхэм сыщIыдихьэхыр зэпы-
мыууэ щIэ гуэрхэр зэбгъэщIэн, 
киберщIэпхъаджагъэхэм уапэ-
щIэтын щхьэкIэ, IэмалыщIэхэр 
зэпымыууэ къэплъыхъуэн зэры-
хуейрщ». Тимур и хъуэпсапIэщ 
къыхиха IэщIагъэм фIыуэ хи-
щIыкI хъуну.

Iэминэ «Экономикэ» къудамэм 
экзамен имыту щIэхуащ. И адэр 
Луганск щIыналъэм къулыкъу 
щи щIэу, мызэ-мытIэу уIэгъэ 
 хъуащ. «Ди къэралым и налог 
ухуэкIэм и зыужьыныгъэм хэлъ-
хьэныгъэ хуэсщIыну сыхуейуэ мы 
IэщIагъэр къыхэсхащ», - жеIэ 
абы.

Магомед и адэр дзэ Iуэху хэхам 
хэкIуэдащ, ЛIыхъужьыгъэ орде-
ныр къыхуагъэфэщащ. ЩIалэр 
абы хуэфэщэну къохъу, кибер-
шынагъуэншагъэр къызэрызэ-
рагъэпэщым хуеджэну универ-
ситетым щIэтIысхьащ.

Студентхэр УФ-м ЩIэныгъэмрэ 
еджапIэ нэхъыщхьэхэмкIэ и ми-
нистерствэм хуэарэзыщ, апхуэдэ 
гулъытэ къызэрыхуащIам, пщIэн-
шэу къэралым и еджапIэ нэ-
хъыфI дыдэхэм ящыщым щеджэ-
ну Iэмал къызэрыратам щхьэкIэ. 

БАГЪЭТЫР Луизэ.

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Дунейм
щыхъыбархэр

Унэм зыщыгъаси, хасэм яхыхьэ.
Лъэпкъ Iущыгъэ:

IуэхугъуэфIхэмкIэ гъэнщIа 
гъуэгуанэ купщIафIэ

Адыгэбзэр игъэбзэрабзэт

Гуныкъуэгъуэ 
зиIэхэм 
яIуощIэ

Зыгъэхьэзырар 
ЩХЬЭЩЭМЫЩI Изэщ.

ДифI  догъэлъапIэ

КъБР м и прокурор Хабаров 
Николай щыIащ «Зи закъуэ-
хэмрэ жьы хъуахэмрэ я унэ», 
«Жьы хъуахэмрэ ныкъуэды-
къуэ хэмрэ я Налшык унэ-ин-
тернат» IуэхущIапIэхэм икIи 
цIыхухэм щаIущIащ.

ПСОРИ зэхэту цIыху 13-м яхуэ-
защ. Абыхэм зыкъыхуагъэзащ я 
псэупIэхэр егъэфIэкIуэным, щIы 
Iыхьэхэр хухахыным, социальнэ 
ахъшэ къратыным пыщIа Iуэху-
хэмкIэ, апхуэдэуи тхьэусыхащ 
хущхъуэхэкIхэмкIэ къызэра-
гъэпэщыным теухуа я хуитыны-
гъэхэр зэрамыгъэзащIэм, нэ-
щIы сауэ икIи и чэзум медицинэ 
дэIэпыкъуныгъэ зэрамыгъуэ-
тым, нэгъуэщIхэм ехьэлIауэ. 

Зыхуэзахэм я лъэIухэр къыIа-
хащ, ахэр зэхэгъэкIыныр къалэн 
щащIащ республикэ проку-
рорым и къуэдзэхэм, аппаратым 
и къудамэхэм я унафэщIхэм, 
абыхэм зэрыхэплъэр Хабаро-
вым и нэIэм щIэтынущ. 

Къапщтэмэ, зы цIыхубзыр 
къэт хьэусыхащ ныкъуэдыкъуа-
гъэр хуагъэувыныр кIыхьлIыхь 
зэращIым, и чэзум медицинэ 
дэIэпыкъуныгъэ къызэрыра-
мытым, нэгъуэщIхэми ехь элIауэ. 

НэгъуэщIым жиIащ Сбербан-
кымрэ ВТБ банкымрэ и счетым 
ахъшэ зэрырахыр, ап хуэдэуи 
суд приставхэм хабзэншагъэ 
ялэжьу.

 
 БАХЪСЭН Ланэ.

ЛIыщхьэхэр
зопсалъэ

Кремлым и пресс-IуэхущIапIэм 
къызэритамкIэ, УФ-м и Президент 
Путин Владимиррэ КНДР-м унафэщI 
Ким Чен Ынрэ телефонкIэ зэпсэ-
лъащ. ЛIыщхьэхэм къыхагъэщащ 
къэ ралитIым 2024 гъэм и мэкъуауэ-
гъуэм и 19-м Пхеньян щызэращIылIа 
зэгурыIуэныгъэм тету адэкIи я зэ-
ныбжьэгъугъэм, гъунэгъу зэхущы ты-
 кIэфIхэм, унэтIыныгъэ зэхуэмыдэхэм-
кIэ зэраухылIа зэдэлэжьэныгъэм 
зэрызрагъэужьынур. 

Путин Владимир фIыщIэ ищIу къы-
хигъэщащ Курск щIыналъэр украин 
щIэп хъаджащIэхэм къыщыIэщIа-
гъэкIыжым КНДР-р дэIэпыкъуэгъу 
 хъарзынэ къазэрыхуэхъуар, я зауэлIхэм 
лIыгъэрэ хахуагъэрэ къагъэлъагъуэу 
Iуэхум зэрыхэтар.

Урысейм и УнафэщIым Ким Чен Ын 
щигъэгъуэзащ США-м и президент 
Трамп Дональд махуэ гъунэгъухэм зэ-
рыхуэзэнум, зи гугъу ящIыну Iуэху-
гъуэхэм. 

Путин Владимиррэ Трамп Дональдрэ 
я зэпсэлъэныгъэр шыщхьэуIум и 15-м 
Аляскэм щекIуэкIынущ. УФ-м и Прези-
дентым и дэIэпыкъуэгъу Ушаков Юрий 
жиIащ къэралитIым я лIыщхьэхэр ук-
раинэ зэныкъуэкъур зэфIэхыным теу-
хуауэ зэрызэпсэлъэнур.

Дзэ Iуэху хэхам хэтхэр 
трагъэгушхуэу

Мы гъэм и шыщхьэуIу мазэм ще-
гъэжьауэ лэжьэн щIидзащ УФ-м и 
Къэрал Думэм къищта унафэщIэм: 

Гуапэ зэрыхъущи, ди щIы-
налъэр къулейщ зи IэнатIэр 
хьэлэлу, къызыхуэ тын ш э у 
езыхьэкI лэжьакIуэ Iэ зэ-
хэмкIэ. Апхуэдэхэм ящы щщ 
Къэбэрдей-Балъкъэр Рес-
пуб ликэм и Парламентым и 
етIуанэ, ещанэ зэхуэсхэм я 
депутату щыта, Урысей Фе-
дерацэм щIыхь зиIэ и эко-
номист, СССР-м и Къэрал 
банкым и отличник, «Нал-
шык» банкым и Правленэм 
и УнафэщI Эндреев Борис 
Iэубэчыр и къуэр. Ди рес-
публикэм и экономист нэхъ 
цIэрыIуэ дыдэхэм хуэфащэ 
дыдэу халъытэ Эндреевым 
и ныбжьыр мы махуэхэм 
илъэс 75-рэ ирокъу. 

ЭНДРЕЕВЫР 1950 гъэм и 
шыщхьэуIум и 15-м къалъ-
хуащ. Абы и адэ Iэубэчыр 
 Къайсын и къуэр, гуащIэдэкI 
лэжьыгъэм къыпимыкIуэт, 
гъа щIэр, цIыхур фIыуэ зы-
лъагъу, зи благъэ-Iыхьлыхэм 
яхуэ гумащIэ цIыху хьэлэ-
мэтыр, щIалэщIэм и дежкIэ 
дап щэщи щапхъэ нэсу къе-
кIуэкIащ. Ар лIыгъэрэ хахуа-
гъэрэ къигъэлъагъуэу хэтащ 
Фин зауэми Хэку зауэшхуэми. 
Iэубэчыр яхэтащ Ленинград 
къэухъуреиныгъэ ткIийм къи-
шынымкIэ а щIыпIэм ще кIуэ-
кIа зэзауэ гуащIэхэм. Ап хуэдэ 
зэпэщIэувэныгъэ ткIийхэм 
ящыщ зым Эндреевыр уIэгъэ 
хьэлъэ щыхъуати, сымаджэ-
щым зэман кIыхькIэ щIэ-
лъащ. ЛъэкIэ зэрыувыжу, хэ-
купсэу зи дунейр езыхьэкI 
Iэубэчыр фронтым Iухьэжри, 
бийм адэкIи езэуащ. Ар етIуа-
нэу уIэгъэ хьэлъэ хъури, и 
 лъакъуэ лъэныкъуэр имыIэжу 
уIэгъэщым къыщIагъэкIы-
жащ. Апхуэдэу, Iэубэчыр и 
уна гъуэр и гъусэу щIыпIэ 
жыжьэм щишэчащ 1944 – 
1957 гъэхэм балъкъэр лъэп-
къым щыщхэм я щхьэ къри-
кIуауэ щыта насыпыншагъэм-
рэ щыщIэныгъэхэмрэ, гу гъу-
ехь хэмрэ бэлыхьхэмрэ. А 
лъэ хъэнэ хьэлъэм игурэ и 
псэрэ фIэмыкIуэду къикIащ а 
нэхъыжьыфIри, и унагъуэри. 
Щалъхуа щIыналъэм къа-
гъэзэжа нэужь, Эндреевхэ дэ-
тIысхьащ Жэмтхьэлэ жылэм. 

Мыбдежми, дауи, щыма-
щIэтэкъым гугъуехьхэмрэ 
лъэ пощхьэпо зэмылIэужьы-
гъуэхэмрэ, атIэми, зи хэку 
къэзыгъэзэжахэм щIэгъэ-
къуэн къахуэхъуу къалъытэрт 
псэщIэрэ къаруущIэрэ къа-
хэзылъхэж хьэуар, щIыуэпсыр, 
цIыхухэр. «Гугъэр адэжь 
щIэинщ», жыхуаIэрати, фIым 
хуэплъэрэ нэхъыфIыжымкIэ 
гугъэурэ а щытыкIэ гугъуми 
къикIыфащ Эндреевхэ я уна-
гъуэр, я лъэпкъэгъу минхэм 
хуэдэу. 

Борис игу къызэригъэ-
кIыжымкIэ, абыхэм я уна-
гъуэшхуэм исхэр, малъхъэ-
дисым хуэдэу, я фIылъагъу-
ныгъэмкIэ зэрапхырт адэ-
анэм. Хэкум къагъэзэжа 
нэужь, Iэубэчыр хъумакIуэу 
уващ жылэм щызэхэт хозяйст-
вэм и техникэр щигъэув Iуэху-
щIапIэм. Ар езыр IэпщIэлъа-
пщIэти, зэман кIэщIым къри-
убыдэу зыхуигъэсат хьэкущI 
IэщIагъэм. Лъакъуэ лъэны-
къуэ фIэкIа зимыIэжым и 
дежкIэ, дауи, тынштэкъым 
чыр быш хьэлъэхэр зэтеплъ-
хьэну, атIэми а лэжьыгъэр 
Iэу бэчыр зэфIихырт фIа-
гъышхуэ хэлъу икIи зэман 
кIэщIым къриубыдэу. Жэмт-
хьэлэ Ипщэми Жэмтхьэлэ 
Ищ хъэрэми а лъэхъэнэм 
щыпсэуа унагъуэхэм я нэхъы-
бапIэм я хьэкухэр зэте зылъ-
хьар Эндреев нэхъыжьырт. 
ХьэкущI Iэзэу зи цIэр Iуа 
Iэубэчыр хамэ жылэхэми 
яшэурэ хьэку яхуищIырт. 

Унагъуэшхуэм я анэ Ба-
гъэлыи быным ятеубгъуауэ и 
гъащIэр ихьащ. Бынхэр, 

щхьэ гъусэр зыхуей хуэгъэ-
зэным епха Iуэхухэм къадэ-
кIуэу, ар цым елэжьырт, зы 
дакъикъэ нэхъ мыхъуми къы-
щыхукъуэкIым деж. Къинэ-
мыщIауэ, сабий нэхъыжьхэр 
и гъусэу абы зэрихьэрт уна-
гъуэхэм яIэ хабзэ жэм зытIу-
щыр, мэл хъушэр, джэдкъа-
зыр. А Iуэху псори тэрэзу щы-
зэфIах, я лэжьыгъэм и хъери 
зылъагъуж унагъуэшхуэм ис-
хэр зыхуей-зыхуэфIхэм щы-
мыщIэу, ял къимыщу, я ныбэ 
мыныкъуэу псэурт. 

Iэубэчыррэ Багъэлырэ ягъэ-
гуфIэрт жыIэщIэу, жыIэда-
Iуэу, пщIэрэ нэмысрэ зыхэлъу 
къэхъу я бынхэм. Апхуэдэ 
дэрэжэгъуэ адэ-анэм езытхэм 
ящыщт Бориси. Иджыри щIа-
лэ цIыкIу ныбжьым иту абы 
дэп лъагъурт хьэлыфI куэд. 
Къапщтэмэ, ныбжьыщIэр жэ-
уап лыныгъэ хэлъу бгъэ ды-
хьэрт къалэн къыщащI уна-
гъуэ къалэнхэм, абыхэм ящыщ 
дэтхэнэри нэгъэсауэ, къы  зы-
хуэтыншэу зэригъэ зэ щIэным 
хущIэкъуу. Еджэнми хуэ -
жыджэрт Борис. Жылэм дэт 
курыт школыр ехъулIэныгъэ-
кIэ къиуха нэужь, Къэрал бан-
кым Совет районым щиIэ 
 къу дамэм ныбжьыщIэм къри-
тащ СССР-м и Къэрал бан-
кым и нэIэм щIэт, Астрахань 
къалэм дэт Учетнэ-кредитнэ 
техникумым щыщIэтIысхьэкIэ 
сэбэп къыхуэхъуфыну тхы-
лъымпIэ, щIыпIэр апхуэдэ Iэ-
щIагъэлI зэрыхуэныкъуэр иту. 
Зыхуеджэну IэщIагъэм и зэ-
хэлъыкIэм нэсу химыщIыкI-
ми, нэхъыжьхэм я чэнджэ-
щым щIэдэIуу къэхъуа щIа-
лэщIэр тегушхуащ Iуэхум икIи 
а лъэхъэнэм цIэрыIуэу, пщIэ 
иIэу къалъытэу щыта еджа-
пIэр ехъулIэныгъэкIэ къиу-
хащ. Нэхъ иужьыIуэкIэ, 1977 
гъэм, Эндреев Борис и щIэ-
ныгъэм щыхигъэхъуащ Тэн Iу-
фэ Iус Ростов къалэм ЦIыхубэ 
хозяйствэмкIэ дэт инсти-
тутым. 

IэщIагъэлI ныбжьыщIэм 
лэжьэн щIидзащ 1970 гъэм. 
Абы щыгъуэ ар экономисту 

увауэ щытащ СССР-м и Къэ-
рал банкым КъБР-м щиIэ 
Iэна тIэм и Нарткъалэ къуда-
мэм. ИлъэситIкIэ абы щыIа-
уэ, Эндреевым лэжьыгъэм 
щыпищащ Къэрал банкым и 
республикэ IэнатIэм Совет 
 районым щиIэ къудамэм. А 
IуэхущIапIэм и пашэу щыту, 
Борис зыкъигъэлъэгъуащ зи 
IэщIагъэм фIыуэ хэзыщIыкI 
цIыху акъылыфIэу. 1972-1987 
гъэ хэр гъэнщIат лэжьыгъэ 
куп щIафIэхэмкIэ, банкир лъэ-
рызехьэм и зэхэщIыкIым, Iэ-
загъым, зэфIэкIым нэхъри хэ-
зыгъэхъуа, адэкIи зезыгъэу-
жьа IуэхугъуэфIхэмкIэ. Псом 
хуэдэжтэкъым социальнэ и 
лъэныкъуэкIэ Эндреевым а 
илъэсхэм зэфIиха лэжьы-
гъэшхуэр. Къыхэбгъэщыну 
ири къунщ мы зыр: Эндрее-
выр нэгъуэщI IэнатIэ щыкIуэм 
ирихьэлIэу IуэхущIапIэм и 
IэщIагъэлI псори псэупIэ зэ-
пэщхэмкIэ къызэгъэпэщат. А 
Iуэхур зригъэхъулIэн мурад-
кIэ, банкым дапщэщи и Iыхьэ 
хилъхьэрт псэупIэ унэхэм я 
ухуэныгъэхэм. КъинэмыщIа-
уэ, унафэщI Iэзэм и жэрдэм-
кIэ банкым и хэщIапIэри 
 ихъуэжат иджырей мардэхэм 
къезэгъ унэкIэ. Нэхъапэм ар 
зыщIэсар хьэкукIэ ягъэплъ 
унэ кхъахэт. 

Къэрал банкым Къэбэр-
дей-Балъкъэрым щиIэ къуда-
мэм къызэщIиубыдэ Iуэху-
щIапIэ хэр 1987 гъэм ири-
хьэлIэу зи щхьэ хущытыж 
банк зыб жа нэу зэщхьэщыкIа-
уэ щытащ. Апхуэдэу щыхъум, 
Эндреев Борис ягъэувауэ 
щытащ СССР-м и ПсэупIэ-со-
ци а ль нэ банкым Къэ бэр дей-
Балъкъэрым щиIэ къудамэм 
и унафэщIу. 1990 гъэм ар 
 хъуауэ щытащ «Налшык» 
коммерческэ банк. Дауи, ап-
хуэдэ Iуэху зехьэкIэ мардэр 
куэдкIэ къыщхьэщыкIырт хъу-
мапIэ банкхэр нэхъапэIуэкIэ 
зытетахэм. Узэрегупсыс хъу-
нумкIэ, Эндреевым ипэ 
илъэс хэм банк лэжьыгъэм 
ехьэ лIауэ зыIэригъэхьа ехъу-
лIэныгъэхэр, Iуэху зехьэ кIэ-

хэмрэ еплъыкIэхэмрэ, зэ-
пыщIэныгъэхэмрэ зэдэлэ-
жьэкIэхэмрэ – псоми хуашауэ 
арат жэуаплыныгъэ лъагэ зы-
пылъ а къалэнышхуэм, уи 
щхьэмрэ уи зэхэщIыкIымрэ, 
щIэныгъэмрэ Iэзагъымрэ 
фIэ кIа нэгъуэщI тегъэщIапIэ 
здэщымыIэ икIи щумыгъуэты-
ну къулыкъу лъагэм. А псоми, 
ди гуапэ зэрыхъущи, пщIэрэ 
щIыхьрэ пылъу пэлъэщащ 
IэщIагъэлI акъылыфIэр. Ноби 
аращ. 

Псом япэрауэ, Борис иужь 
ихьащ банкым и хэщIапIэр уб-
зыхуным. Иджыпсту «Нал-
шык» банкым и унэр здэ щы-
тым деж а лъэхъэнэм ухуэны-
гъэ щиублат «Къэббалъкъ-
промухуэныгъэ» трестым. 
Банкым езым и мылъкукIэ а 
щIыр къищэхужри, и унэр аб-
деж щиухуэжауэ щытащ. 

Къэралыр зэхъуэкIыныгъэ 
ткIийхэм я зэманым щихуам 
лъэ кIэ ув къудейуэ арат Эн-
дреевым и банкыр. ГъащIэм 
и лъэныкъуэ псоми ялъэIэса 
зэхъуэкIыныгъэхэр нэсат банк 
IэнатIэми. ГурыIуэгъуэт хаб-
зэм утемыплъэкъукIыу утеты-
ныр зэрыIэмалыншэр, зэры-
хьзэрийм уихьыну ухуэмеймэ. 
Уи къарум фIэкIаи зыми ущы-
гугъ зэрымыхъунури хьэкът. А 
псори нэсу зи акъылым къи-
мытIасэ куэд ежажьэри, уней 
IуэхущIапIэхэр, банкхэри 
яхэту, къызэIуахащ. АтIэми, 
лъэхъэнэ ткIийм пхыкIыфар 
хабзэм тету Iуэху зезыхьа-
хэрщ, сакъыныгъэ ин яхэлъу 
къалэнхэр зэфIэзыхахэрщ. 
Апхуэдэ закъуэтIакъуэм яхэ-
хуащ Эндреевыр зи пашэ 
Iуэху щIапIэр. Мы зэманым 
«Налшык» банкым и закъуэщ 
зи щхьэ хущытыж апхуэдэ 
уней IуэхущIапIэхэм ящыщу 
ди республикэм щыIэжыр. Ар 
и щыхьэт наIуэщ IэнатIэм уна-
фэ тэмэм, лэжьыгъэ зэ пIэ-
зэрыт, мардэ хэхам тет Iуэху 
бгъэдыхьэкIэ тэрэз дапщэщи 
зэрыщекIуэкIым. А щытыкIэ-
ращ къэзышар банкым и 
Iуэхутхьэбзэхэр къэзыгъэ сэ-
бэп цIыхухэм абы хуащI дзы-
хьыр, езы IуэхущIапIэм иIэ хэ-
хъуэр, ар зытет зыужьыныгъэ 
гъуэгур. 

Апхуэдэу лъэ быдэкIэ ува 
«Налшык» банкыр мы зэма-
ным хэтщ Урысей банкхэм я 
зэгухьэныгъэм, Урысейм и 
финанс IуэхущIапIэхэм я 
Лъэпкъ советым. Ар и шэ-
сыпIэщ IэщIагъэлI нэсхэр зи 
пашэ жылагъуэ зэгухьэныгъэ 
лъэщхэр дапщэщи щIэгъэ-
къуэн зэрызэхуэхъужым. Абы-
кIэ нэхъри щIэгъэбыда хъуащ 
банк IэнатIэмрэ къэралымрэ 
яку дэлъ зэдэлэжьэныгъэри. 

Эндреев Борис и банкыр 
мылъку къэлэжьыным и з а-
къуэ къым зэрыцIэрыIуэр. 
Къызэрызэрагъэпэщ лъан-
дэрэ «Налшык» банкыр жы-
джэру хэтщ ди щIыналъэм, 
къэралым щекIуэкI псапащIэ 
Iуэхухэм, я унафэщIыр я па-
шэу. Абы и лъэныкъуэкIэ къы-
хэгъэщыпхъэщ КъБР-м и япэ 
Президенту щыта КIуэкIуэ Ва-
лерэ и нэIэм щIэту къызэ ра-
гъэ пэщауэ щыта «ЗэпIэ-
зэрытыныгъэ» псапащIэ фон-
дым щекIуэкIа лэжьыгъэфI-
хэр. Къэралыр щытыкIэ 
къы зэрымыкIуэм щита лъэ-
хъэнэм, нэхъыжьхэм дощIэж, 

республикэм и УнафэщIым 
куэдым зыкъыхуагъазэрт, 
дэIэпыкъуэгъу хуейуэ, мылъ ку-
кIэ защIигъэкъуэну лъаIуэу. 
Къэхъурт республикэм 
апхуэдэ мылъку щыбгъэдэ-
мылъ (абы щыгъуэ ахъшэншэт 
зэрыкъэралу). Апхуэдэу щы-
хъум, Эндреев Борис езым и 
жэрдэмкIэ пщIэншэу пщэ-
рылъ зыщищIыжащ фондым 
и лэжьыгъэр зэпыу имыIэу 
къызэригъэпэщыну. Респуб-
ликэм и пашэм лъэIукIэ зы-
къызыхуэзыгъазэ куэдым 
ядэ Iэпыкъуащ а фондыр. 
Абыи мылъку щыбгъэ дэ мы-
лъым деж, Эндреевым и бан-
кым езым и хэхъуэм щыщ 
яри тырт дэIэпыкъуныгъэ хуэ-
ныкъуэхэм. 

КъинэмыщIауэ, Эндреевыр 
апхуэдэуи жылагъуэ лэ жьа-
кIуэшхуэщ. ЦIыхубэм я дзыхь 
кърагъэзу, ар тIэунейрэ ха-
хащ КъБР-м и Парламентым 
и депутату. Зэи къэхъуакъым 
абы и депутат къалэнхэр нэ-
су, къызыхуэтыншэу щимы-
гъэ зэщIа, хэхакIуэхэм пщэ-
рылъ къыщащIахэр екIуу щы-
зэфIимыха. Псом хуэмыдэжу 
Эндреевым гулъытэшхуэ 
 хуищIырт ди республикэм и 
илъэс бюджетыр тэмэму зэхэ-
гъэува хъуным. Куэдым ноби 
ящIэж щIыналъэм и социаль-
но-экономикэ зыужьыныгъэр, 
налог Iуэхухэр егъэ фIэкIуэ-
ным кIэ абы къыхилъхьауэ 
щы та жэрдэмыфIхэр. Апхуэ-
дэу Борис илъэс 30-м щIи-
гъуауэ хэтщ Къэбэрдей-Балъ-
къэрым щылажьэ къэрал Iэ-
натIэхэм я лэжьакIуэхэм я 
 зэгухьэныгъэм, абы и Пре зи-
диумым икIи жыджэру хо-
лэжьыхь ирагъэкIуэкI лэжьы-
гъэ псоми. Профсоюзым 
къы зэригъэпэщ пленумхэм, 
конференцхэм я утыкуш-
хуэхэм щIэх-щIэхыурэ къыщо-
псалъэ Эндреевыр, къаIэт 
Iуэ хугъуэхэм ехьэлIа и еп-
лъыкIэхэр къигъэнаIуэу. 

Ди республикэм и эконо-
мист цIэрыIуэм, IэщIагъэлI 
щыпкъэм, унафэщI Iэзэм, 
къызэгъэпэщакIуэ IэкIуэлъа-
кIуэм зэфIих апхуэдэ лэжьы-
гъэхэм къэрал, жылагъуэ гу-
лъытэ лъагэ ягъуэтащ. 
2001гъэм Эндреевым къра-
тащ «Урысейм и менеджер 
нэхъыфI» дипломыр. Борис 
къыхуагъэфэщащ щIыхь, 
фIыщIэ тхылъ куэди. Абыхэм 
ящыщщ ди щIыналъэм и да-
мыгъэ нэхъ лъапIэ дыдэр - 
Къэбэрдей-Балъкъэр Респуб-
ликэм и ЩIыхь тхылъыр, 
 КъБР-м и Парламентым 
къыбгъэдэкI ЩIыхь тхылъхэр, 
нэгъуэщIхэри. А дамыгъэ-
хэмрэ щIыхь тхылъхэмрэ къа-
хобелджылыкI УФ-м и Прези-
дент Путин Владимир къыхуи-
гъэфэщауэ щыта ФIыщIэ 
тхылъыр. Ар Эндреевым 
 къратащ «ЗэфIих лэжьыгъэ 
куп щIафIэхэм, щытыкIэ къы-
зэрымыкIуэм хэкIыпIэфI 
 къ ы зэ рыщигъуэтыфым, къэ-
ралым мылъку къы зэ ры хуи-
лэжьымрэ цIыхухэм зэ-
радэIэпыкъум папщIэ». 

Борис и цIэр щIыхь, фIыщIэ 
тхылъхэмрэ саугъэтхэмкIэ 
мызэ-мытIэу къраIуащ Уры-
сей банкхэм я зэгухьэныгъэ-
ми Урысейм и финанс Iуэху-
щIапIэхэм я Лъэпкъ советми. 
А псоми щIыдгъужынщи, ди 
республикэм, къэралым пщIэ 
щызиIэ цIыху цIэрыIуэхэм 
ящыщ нэхъыжьыфIым хуэ-
фащэ дыдэу зэрехьэ нэ-
гъуэщI зы щIыхьыцIи: ар 
къэралым и банкирхэм я зэ-
гухьэныгъэм и тхьэмадэщ. 

 Ди щIыналъэм и нэ-
хъыжьыфIхэм ящыщ Эндре-
ев Борис Iэубэчыр и къуэм до-
хъуэхъу узыншагъэ быдэ иIэу, 
ехъулIэныгъэщIэхэр зыIэри-
гъэхьэу иджыри куэдрэ псэу-
ну, IэнатIэм пэрытыну. 

КЪУДЕЙ Владимир.

абы ипкъ иткIэ дзэ Iуэху хэхам хэт-
хэм къулыкъур ирахьэкIыху Зыуэ 
щыт къэрал экзаменхэм кърикIуам 
и пIалъэр икIынукъым.

Апхуэдэ зэхъуэкIыныгъэхэр халъхьащ 
«Урысей Федерацэм егъэджэныгъэм 
теухуауэ» къэрал унафэм. Хабзэм 
къызэригъэувымкIэ, Зыуэ щыт къэрал 
экзаменхэм кърикIуахэм, еджапIэ нэ-
хъыщхьэхэм щIэтIысхьэн папщIэ къа-
хьа балл бжыгъэм, илъэсиплI пIалъэ 
яIэщ.

«Апхуэдэ Iуэху бгъэдыхьэкIэр сэбэп 
хъунущ къэралым и хъумакIуэхэм 
щIэныгъэ зрагъэгъуэтыным тегуш-
хуэнымкIэ, апхуэдэуи къулыкъу нэу-
жьым нэхъ псынщIэу мамыр псэукIэм 
хэзэгъэжынымкIэ», - жиIащ УФ-м и 
Къэрал Думэм и УнафэщI Володин Вя-
чеслав.

Абы къыхигъэщащ дзэ Iуэху хэхам 
хэтхэмрэ абыхэм я унагъуэхэм щыщ-
хэмрэ дэIыгъыныр Урысейм и Къэрал 
Думэм иригъэкIуэкI лэжьыгъэ нэхъыщ-
хьэхэм зэращыщыр, абыхэм яхуэгъэ-
зауэ унафи 139-рэ къызэращтар, 15-р 
мы илъэсым и пэщIэдзэм щегъэжьа-
уэ.

ШыщхьэуIум и 14,
махуэку

Абхъазыр зыхъумэу хэкIуэдахэм я 
фэеплъ махуэщ. 1992 гъэм Куржы-
Абхъаз зауэм щIидзащ.

1932 гъэм Москва Союзхэм я унэм 
и Колоннэ залым цIыхубэ творчествэм-
кIэ щекIуэкIа зэпеуэм Къэбэрдей-Балъ-
къэрым икIахэм етIуанэ увыпIэр ща-
убыдащ.

1941 гъэм къалъхуащ шэрджэс 
усакIуэ, тхакIуэ Дыгъужь Къурмэн.

1948 гъэм къалъхуащ Тыркум 
щылажьэ КАФФЕД-м и президент 

 къулыкъур зезыхьа, Дунейпсо Адыгэ 
Хасэм и тхьэмадэм и къуэдзэу щыта 
Джандемир (Гугъэв) Джихьан.

1961 гъэм къалъхуащ шэрджэс уса-
кIуэ, КъШР-м, Адыгэ Республикэм 
щIыхь зиIэ я журналист Тхьэгъэпсэу 
Ув жыкъуэ.

1966 гъэм къалъхуащ КъБР-м щIыхь 
зиIэ и артисткэ Тхьэщыгъуей Жанне-
тэ.

Дунейм и щытыкIэнур
«pogoda.yandex.ru» сайтым зэритым-
кIэ, республикэм пшэр техьэ-текIыу 
щыщытынущ. Хуабэр махуэм градус 
28 - 29-рэ, жэщым градус 19 щыхъу-
нущ.

ШыщхьэуIум и 15,
мэрем

Археологым и дунейпсо махуэщ 
1855 гъэм къалъхуащ адыгей усакIуэ, 

джэгуакIуэ Теувэж Дзыгъуэ.
` 1936 гъэм къалъхуащ Шэрджэсым 
и япэ егъэджакIуэ, ГуащIэдэкI Бэракъ 
Плъыжь орденыр зыхуагъэфэща 
Уэхъу тэ Хьэсэн.

1907 гъэм къалъхуащ тхакIуэ, полко-
вник КIыщокъуэ Рашид.

1940 гъэм къалъхуащ сурэтыщI, 
 КъБР-м гъуазджэхэмкIэ щIыхь зиIэ и 
лэжьакIуэ Щхьэцэ Владимир.

1941 гъэм къалъхуащ КъБР-м щIыхь 
зиIэ и артист Мэкъуауэ Хьэсэн.

1954 гъэм къалъхуащ КъБР-м и 
цIыхубэ сурэтыщI Горлов Михаил.

Дунейм и щытыкIэнур
«pogoda.yandex.ru» сайтым зэритым-
кIэ, республикэм уфауэ щыщытынущ. 
Хуабэр махуэм градус 27 - 28-рэ, 
жэщым градус 18 щыхъунущ.

КъБАССР-м ЩэнхабзэмкIэ щIыхь зиIэ и 
лэжьакIуэ Безрокъуэ Хужь къызэралъхурэ 
илъэси 115-рэ ирокъу. 

БЕЗРОКЪУЭМ и лэжьыгъэ тхылъым тхы-
гъэ куэд иткъым. 1932 гъэ – Кэнжэ къуажэм 
и пэ щIэдзэ школым и егъэджакIуэщ. 1935 
гъэ – комсомолым и областной комитетым 
и лэ жьакIуэщ. 1937 гъэ – Къэбэрдей-Балъ-
къэр ра диом адыгэбзэмкIэ и дикторщ. 

Илъэс 40-кIэ лэжьат Хужьи, абы IэнатIэу 
зэ рихъуэкIар щы къудейщ, ауэ фIыщIэ тхы-
лъу абы къратар, щытхъуу цIыхум хужаIэр 
къыпхуэмыбжынщ. Иужь дыдэу абы и тхы-
лъым итщ: «Радиовещанэм зиужьын папщIэ 
хэплъхьа къарур, уи фIыщIэр къилъы тэкIэрэ, 
РСФСР-м и Совет Нэхъыщхьэм и УказкIэ 
уэ, Безрокъуэ Хужь Сэхьид и пхъум, къып-
фIащащ «РСФСР-м щэнхабзэмкIэ щIы хь 
зиIэ и лэжьакIуэ» цIэ лъапIэр, 1977 гъ э». 

Радиовещанэм ди республикэм зыщиу-
жьынымкIэ Хужь и къару еблэжакъым. Абы 
къыбжиIэжыфынут, зы махуэм адрейр кIэ-
лъыкIуэу, Къэбэрдей-Балъкъэр радиом зэ-
ры зиужьар. ИщIэжырт радиом япэ дыдэу 
концерт къит щыхъуар, ар къызэрызэра-
гъэпэща щIыкIэр: дикторым патефон бгъэ-
дэту къригъауэу, пIэщIэгъуэкIэ пластинкэхэр 
зэрагъэдзэкIыу. Апхуэдэу концерт кIыхь 
къып хуэтынт? - патефоныр къыщIахыу щIа-
IуэнтIэхукIэ, дикторым жиIэн къигъуэтын 
 хуейт. Диктор Безрокъуэм Iэджэрэ къиту 
щы тащ студием къыщызэхуэса цIыхухэм я 
концерт: къуажэм къраша лIыжь гупхэм уэ-
рэд жаIэу е оркестрым макъамэ игъэзащIэу. 

«Псалъэр Налшыкщ, фи пщэдджыжь 
фIыуэ, ныбжьэгъухэ!» – а псалъэхэм илъэс 
плIыщIкIэ пщэдджыжь къэс ди къуажэхэмрэ 
къалэхэмрэ къыщIэтаджэу екIуэкIащ. ИкIи 
Безрокъуэм сыт щыгъуи иIэт пщэдджыжьыр 
зыгъэбжьыфIэ хъыбархэр. 

Хужь радиом и лэжьакIуэ куэдым яхуэ-
хъуащ  егъэджакIуэ, адыгэбзэм и къулея-
гъыр шэрыуэу къэгъэсэбэпынымкIэ, пса-
лъэу хахэр тэмэму, зэхэщIыкIыгъуэу зэхэлъ-
хьэ нымкIэ. 

Безрокъуэ Хужь илъэс 60 ирикъуа нэужь 
пенсэ тIысыжат. Ауэ абы псэуху щIыхь зы-
пы лъ къалэн ихьащ: ар щыкъу анэ нэмы сы-
 фIэу, гуащэ гумащIэу, анэшхуэ IэфIу щытащ. 

Тыншу зы ехъулIэныгъи къакIуэркъым. 
Илъэс плIыщIкIэ радиом ущылэжьэнри 
тынш къым. Псом хуэмыдэу ар гугъуащ Хужь 
дежкIэ. Адыгэбзэ алфавитыр а зэманым 
 къриубыдэу тIэунейрэ яхъуэжащ. Жэщхэм, 
жей имыIэу, алфавитыщIэр зригъащIэу 
пщэдджыжьым къэпсэлъэн хуейт. ДэIэпы-
къуэгъу иIэтэкъым, унагъуэри зэрихьэрт, са-
биитIри ипIырт. Пенсэм кIуа нэужь илъэс 
30-м щIигъукIэ псэужащ ар, ауэ, итIани, 
«Жьыщхьэ махуэ ухъу!» – жепIэфынутэ-
къым, «жьы» пса лъэмрэ Хужьрэ апхуэдизкIэ  
зэпэIэщIэти. Ар псэуху щытащ гумызагъэу, 
гушыIэрейуэ, цIыхухэм яхуэгупцIанэу. Хужь 
зыцIыхуу е и макъыр зи нэIуасэу щыта дэт-
хэнэ зыми ар фIыкIэ ягу къинэжащ.

УФ-м профтехегъэджэныгъэмкIэ и отлич-
ник Безрокъуэ Маритэ: 

Илъэс 50-м нэблагъэкIэ республикэ ра-
диом  щылэжьа Безрокъуэ Хужь унагъуэ да-
хэ, гъэса къызэринэкIащ. Хужь и щхьэгъусэ 
Безрокъуэ Уэсмэн адыгэ лъэпкъым щыщу 
япэ дыдэ щIэныгъэ нэхъыщхьэ зэзыгъэгъуэ-
тахэм ящыщщ, прокурору лэжьащ. Хужьрэ 
абырэ къуэрэ пхъурэ зэдапIащ, гъэсэныгъэ 
дахэрэ щIэныгъэрэ ирагъэгъуэтащ. Дрогуш-
хуэ лъэпкъым, Iыхьлым я напэ тезых, цIыхум 
къа демыкIуэкIыф, лэжьэкIэ зымыщIэ яхэ-
мы ту къызэрекIуэкIам. Ахэр псори езыр-езы-
ру нобэ къэкIуа унагъуэ насыпкъым. И пщIэр 
лъагэу Хужь лъэпкъым хэсащ. Кэнжэ къуа-
жэм щыщ Тэтэрхэ япхъут езыр. Благъэри, 
гъунэгъури, ныбжьэгъури иIыгъыфу, бгъэ-
дыхьэкIэ яхуиIэу апхуэдэт. 

Ди анэшхуэ Безрокъуэ ХутIитI илъэси 102-
кIэ псэуащ. Ар Лэскэн ЕтIуанэ къуажэм дэс-
ти, къалэм зыщрагъэгъэпсэхуну, тIэкIу ща-
гъэ Iэну ипхъухэм къашэрт. АрщхьэкIэ, ипхъу-
хэм я деж куэдрэ щыIэн идэртэкъым, си 
 къуэмрэ Хужьрэ я деж сыфшэж жиIэрти. 
«Уи къуэмрэ уипхъухэмрэ зэхуэбгъадэр-
къым, ди деж ущыIэну пфIэфIкъым», - жаIэу 
малъхъэхэр къехъурджауэрт. 

Хужьрэ Уэсмэнрэ я унэр сыт щыгъуи цIыху 
кIуапIэт. Къуажэм дыкъикIауэ деджэнуми, 
экзамен ттыну къытпэщылъми, лэжьапIэ 
дыувынуми - псори абыхэ я деж ды щыIэну 
дыхуейт, апхуэдизкIэ нэфIэгуфIэу, я гумрэ 
я нэгумрэ зэIухауэ, я Iэнэр зэтету, цIыху гу-
апэхэти. 

Хужь и лэжьыгъэм хуищI пщIэр, хуиIэ 
щытыкIэр умылъагъункIэ Iэмал иIэтэкъым. 
Къэ хъуакъым зэгуэр лэжьапIэм къыщы-
кIэрыхуа. Къалэр жейрт Хужь лэжьапIэм 
щы кIуэкIэ. Япэм, иджы хуэдэу, ипэ иту нэ-
тынхэр ирагъэтхыртэкъым, атIэ жаIэр эфи-
рым занщIэу кIуэрт. Ар къызэджэ псори 
«эфир занщIэт». 

Си унэцIэр зэхэзыххэм: «Хужь уи сыт? - 
жаIэу щIэупщIэрт. - И макъыр сыту гуакIуа-
щэ, сытуи жьакIуэу къеджэрэ, адыгэбзэр 
сыту дахэу игъэбзэрабзэрэ», - жаIэу ап хуэ-
дэт, пщIэ хуащIу зэредаIуэри къыхагъэщырт. 
Ахэр си гуапэ дыдэ хъурт. 

Спорт зэхьэзэхуэхэр, щэнхабзэ фестивал-
хэр, зэхыхьэхэр фIэфI дыдэт Хужь. Ди 
къэралым и Гимныр къыщеуэкIэ къэтэджырт, 
дэри абы дыдэплъейрт. УщIалэу а хьэлыр 
зыхэплъхьа иужькIэ уи гум къонэ. Къэра-
лым и Гимным абы апхуэдизкIэ пщIэ хуи-
щIырти, ар зылъагъухэм щапхъэ тетхырт.

Сэ сыщеджар КъБКъУ-м и адыгэбзэ-уры-
сыбзэ къудамэрщ. Абы сызэрыщIэтIысхьам 
Хужь и фIыгъэ хэлъу къызолъытэ - адыгэб-
зэр зэригъэбзэрабзэр, хуищI пщIэр зы-
хэсщIат. Сэ сыщыщIэтIысхьэ илъэсым абы 
ипхъу Ленэ урысыбзэ къудамэм и етхуа нэ 
курсым щеджэрт. Къыхэсха IэщIагъэр къы-
щащIам, къыздаIыгъауэ щытат си анэми 

Хужьи. Ленэ сишэри, си тхылъхэр зэгъу сэу 
университетым еттат. Илъэс 43-рэ  хъуауэ 
егъэджакIуэ IэщIагъэм сыпэрытщ, си ди-
пломыр къысщхьэпэжащ. 

Тэтэрхэ япхъуми, Безрокъуэхэ я деж и гъа-
щIэм и нэхъыбэр щызыгъэкIуа Хужь ди 
лъэпкъым и унэцIэр игъэпэжу псэуащ. Абы 
и цIэр фIыкIэ зэрыжаIэр, зэрагъэлъапIэр, 
зэращымыгъупщэр ди гуапэщ. 

КъБР-м щIыхь зиIэ и журналист Мыз Майе: 
- Си егъэджакIуэ, гъуэгугъэлъагъуэ Безро-

къуэ Хужь цIыху пэжу, цIыху къабзэу зэры-
щы тар сигу къинэжащ. Радиом сыщIэдэIуу 
сы къэхъуати, Хужь и макъыр фIыуэ сщIэрт. 
Апхуэдизу сфIэфIу махуэ къэс сызэдаIуэ а 
бзылъхугъэр нэхъ гъунэгъуу зэзгъэцIыхуну 
си гуапэт. ИужькIэ, университетым сыщы-
щIэ сым, ди егъэджакIуэхэм къызжаIащ ра-
диор диктор зэрыхуэныкъуэр, си макъыр 
абы хуэкIуэну къызэралъытэр. А зэманым 
дик торхэр зэпеуэкIэ къыхахыу арати, си адэ-
анэри, си щхьэгъусэри а Iуэхум арэзы щыте-
хъуэм, сыкIуащ. Абы цIыхушхуэ екIуэлIат. Зэ-
пеуэм и къэпщытакIуэхэм нэхъыфIу къа-
лъытахэм къытхэдэжын хуейт. Иужь псалъэр 
Безрокъуэ Хужь къыщылъагъэсым, сыкъы-
хихауэ щытащ. 

Лэжьыгъэм хуэпэжу гу къабзэкIэ пэрытащ 
Хужь. Пщэдджыжь нэмэзым лэжьапIэм къа-
кIуэрт. Сэ жьы дыдэу сыкIуэу къысщыхъуж 
щхьэкIэ, ар си япэжкIэ къэкIуауэ зэрыщIэсыр 
згъэщIагъуэрт, газетым къытехуахэм ятеухуа-
уэ къызэрыпсэлъэнум зыхуигъэхьэзырауэ. 
1977 гъэм лэжьапIэ сыувауэ щытащ. Илъэс 
40-кIэ лэжьэну хунэсат абы щыгъуэм си 
егъэджакIуэр. Япэ дыдэу микрофоным 
сыщытIысам Хужь сызэрытригъэгушхуауэ 
щытар нобэ хуэдэу сощIэж. Сызэригъэса 
илъэсым къриубыдэу щапхъэ куэд тесхащ, 
цIыхугъэшхуэрэ адыгагъэрэ дэслъэгъуащ. 

И лэжьэгъухэр Iуэхум зэрытригъэгушхуэ-
ным хущIэкъу зэпытт ар. Редакторхэм къы-
дат лэжьыгъэхэм абыхэм я Iизыныншэу сы-
хэ Iэбэну сызэрыхуимытым, ар зэгъэзэхуэжын 
хуейуэ къэслъытэмэ, яжесIэн зэрыхуейм сы-
хигъэгъуэзащ. Радиом и лэжьакIуэхэм гъэ-
сэныгъэ и лъэныкъуэкIэ Хужь къытекIуэн 
нобэр къыздэсым срихьэлIакъым, апхуэдиз-
кIэ цIыхугъэшхуэ хэлъти. И IэнатIэр фIыуэ 
илъа гъуу радиом щыIащ. Сигъэлъэгъуа 
гъуэ гум сытет си гугъэу нобэр къыздэсым 
гукIи псэкIи солажьэ, къызжиIа псалъэхэр 
си гъуазэу, ахэр сщымыгъупщэу. 

Радиожурналисту илъэс куэдкIэ лэжьа 
Къу дей Лидэ:

- Безрокъуэ Хужь и макъыр зымыщIэ, 
фIыуэ зымылъагъу республикэм истэкъым, 
абы радиомкIэ къит хъыбархэм цIыхубэр 
яфIэфIу едаIуэрт. Сэ лэжьэн щыщIэздзам 
адыгэ редакцэм щыIэ цIыхухъу гупым - 
Журт Биберд, Къагъырмэс Борис, Теувэжы-
къуэ Петр сымэ - сахыхьауэ щытащ. Ахэр 
псори къыздэIэпыкъуну хьэзырт, адыгэбзэр 
зэрысщIэм, ар фIыуэ зэрыслъагъум щыгу-
фIыкIыу апхуэдэт, тIэкIуи сагъафIэрэ жыпIэ-
ну. Абы щыгъуэм Хужь нэхъ ткIийуэ къыз-
бгъэдыхьауэ щытащ. «Уэ цIыкIур, микро-
фоным къэтIыси, укъызэреджэм дегъэп-
лъыт», - къызжиIащ абы. Хужь тхыгъэм 
сыкъ ригъаджэри: «Сыт абы и макъыр 
зищIысыр? Сабий макъ Iейщ», - пищащ. 
«НтIэ, сабий нэтынхэм къедгъаджэ хъуну-
къэ?» - зыгуэрым щыжиIэм, арэзы техъуауэ 
щытащ. Абы и макъ дахэм, парт унафэхэм 
Iэтауэ къызэреджэм тепщIыхь мэ, пэжт Хужь 
жиIар. 

Лэжьыгъэ гугъу дыдэт а зэманым ар зы-
пэрытыр. Зы хьэрфкIэ щыуамэ е тIэкIу 
теплъэ къукIамэ, дикторыр IэнатIэм Iуагъэ-
кIыфынут, макъыр зэрыдахэми емылъыта-
уэ. Абы теухуауэ Хужь цIыху зэщIэкъуат, жэ-
уап лыныгъэр зыхищIэу, и лэжьыгъэм елIа-
лIэу, егугъуу пэрытащ. А зэманым радиом 
и лэжьыгъэм пщIэшхуэ иIэт икIи гугъут. Ком-
мунист партым и унафэшхуэхэр адыгэбзэкIэ 
жэ щым зэрадзэкIыу газетым къытехуа 
нэужь, зэрыщыту а напэкIуэцIхэм къеджэну 
я къалэну щытащ. А зэманым радиом 
щылэжьахэм я Iулыджыр лъагэт. ТщIэр 
яфIэину, яфIэдахэу щыжаIэкIэ, зы гурыфIы-
гъуэ гуэр абы къыдитырт. Лъэхъэнэм декIуу 
щытахэщ. А нэхъыжьхэр зэрыдгъэпэжар, 
пщIэ зэрахуэтщIыр арауэ къысщохъу ноби 
лъэкIыныгъэ, зэфIэкI гуэр щIыдиIэр. 
Дызэрыхуейм хуэдэу зэманыр дымыузэда-
ми, сыхьэт 24-кIэ республикэм щыпсэухэм 
дызэхахыу радиор зэрылажьэм я псэр 
зэрыщыгуфIыкIым шэч къытесхьэркъым.

Зыгъэхьэзырар ТЕКIУЖЬ Заретэщ.

МелыIычиблым
я лъахэм

Хьэрычэтыр 
нэхъ къащтэ

«ЦIыкIужьейм» къаруушхуэ иIэт

ПсэукIэ

«Махуэкум» и къыдэкIыгъуэр 
зыгъэхьэзырар  ШАЛ  Мухьэмэдщ.

Хэт  къулейсызыр?

 ТхылъыщIэ
Щалъхуа лъахэм и дахэр яIуатэу хэт зы-

фIэмыфIыр?! ЩIэщхъуи гурыщхъуи къы-
зыхэмыкIыну жэуапым узытет дунейм и 
зы къуапэ къыуимыгъэгъанэу щIэрыщIэу 
щIыуегъэпщытыкIыж, ар нэгъуэщIым да-
хэ икIи гукъинэж щIыщыхъум и щхьэусы-
гъуэхэр къыуегъэлъыхъуэ. Кавказыр, 
адыгэщIыр, адыгэ цIыхухэр хамэ щIыпIэ 
къикIахэм гунэс щIащыхъум я IуэхукIэ зи 
гъащIэ псом зэупщIыжрэ жэуап зэмы-
лIэужьыгъуэхэр зратыжу къэпсэуахэр ма-
щIэкъым. НэхъыжьыIуэхэм фIыуэ ящIэж, 
щIэныгъэ нэхъыщхьэ зэзыгъэгъуэта ныб-
жьыщIэхэр зэгуэр къэрал псом зэбгра-
гъэкIырти, зэреджа илъэс бжыгъэм и хьэ-
къыр къэралым иратыжу зытIэкIурэ я 
унэм пэIудзауэ лажьэу зэрыщытар.

ЗЕИКЪУЭ къуажэм, зэгуэр ХьэтIохъущы-
къуей ИпщэкIэ зэджэу щытам, дэт курыт 
еджапIэм урысыбзэмрэ литературэмкIэ 
щри гъэджэну къагъэкIуэгъат лъэпкъкIэ 
урысу хъыджэбз нащхъуэ цIыкIу – Осокин 
Василий ипхъу Аннэ. Къуажэ псор абы Аня 
цIыкIут зэреджэр. Аннэ кIуэжакъым ща-
лъхуа лъахэм, къуажэм къыдэнащ, адыгэ 
щIалэ щхьэгъусэ хуэхъури, унагъуэ зэпэщи 
игъуэтащ. Ар къэнэну тезыгъэгушхуам теу-
хуауэ мырат жиIэр: «Мы дунейм нэм щIэщы-
гъуэ щымыхъуну зы щIы кIапIэ щыIэу къы-
щIэкIынкъым. Сэ сыкъыщалъхуа щIыпIэри 
апхуэдэщ – пхъэхуейхэм я щхьэр жьапщэ 
щабэм зэрихьэу псы Iуфэхэм зыщагъэщIэ-
ращIэрт, псыежэххэми я Iущащэ макъыр 
пщэдджыжьыпэм къызэрыIэтрэ, узэрылъ 
пIэ кIуэцIым уримыгъэзэгъэжу, уи деж къа-
гъэIусырт, къуажэ щауэхэм я пшынэ зэпы-
мыужым хъыджэбзыгухэр игъэхьэшкIураш-
кIуэрт, а псор зылъагъу ди нэхъыжьхэми ща-
багъ зыщIэлъ я губжь макъым зэрылъэлъу 
дигъэдыхьэшхыу зэхэзежэ дащIырт… Жы-
пIэнуращи, ди унапIэри жьэгужьт. Ауэ Къэ-
бэрдейр текIуащ. Си лъапэр мы щIыгум 
къызэрытесшиеу къызгурыIуащ нэгъуэщIы-
пIэ сыкIуэнуи сыкъыздикIам згъэзэжынуи 
сызэрыхуэмейр. Сыкъызыхыхьа сабийхэм 
еджэкIэ-тхэкIэр зэрамыщIэр къэгъэнауэ, 
тхылъ зымылъэгъуа яхэтт. Ахэр апхуэдизкIэ 
еджэныгъэм хуэнэхъуеиншэти, къыз-
жьэдэкIыу зы псалъэ къагъанэртэкъым зы-
щIамышэу. ЕджапIэм сыкъыдэкIыжу сыкъы-
щыувыIа фэтэрым сынэсыжыхукIэ, уэра-
мыщхьэм цы зэIуащэу тетIысхьэпIэм тес 
цIыхубзхэри, щхьэхуэу жыг жьауэм щIэс 
лIыжь жьакIэхухэри къысхуэтэджырт, си 
IэщIагъэм пщIэ зэрыхуащIыр зыхызагъа-
щIэу – илъэс 90-м сыщIигъужащи, а хабзэр 
къы щыскIэлъызэрамыхьа зы махуэ къы-
хэкIакъым, цIыхухэм сахыхьамэ, къысхуа-
щIыр Iулыдж къудейтэкъым, сызыдэс жы-
лэм и цIэкIэ сагъэпсалъэрт, апхуэдизкIэ 
дзыхь къысхуащIырти. Ауэ лъахэм и даха-
гъыр… Ар къызэрысIуэтэн псалъэ зэи схузэ-
гъэпэщакъым. Сэ мыбдежщ цIыхуу дунейм 
сыкъыщытехьар жысIэмэ, хьэкъыр аращ. 
Си гуращэхэм цIыхури дунейри къыщы-
пэмыджэжа къэхъуакъым, си гупсысэхэм 
кIуапIэ щамыгъуэта къыхэкIакъым, сызытет 
дунейр къыщызэгуэуа щыIакъым. Дапщэщи 
зы IэфIагъ гуэрым сызэщIиIыгъащ – цIыху 
сыщыхуэныкъуэм зыкъызагъэгъуэтащ, си 
закъуэу сыкъэнэну сыщыхуейм, апхуэдэ Iэ-
мал къызатащ. МелыIыч лъахэт сыкъыз-
дэкIуари, ар схуэхъуэжакъым…»

Аня цIыкIу кIыхьу утепсэлъыхь хъунут, ауэ 
абы теухуа гукъэкIыжыр мыбдеж къыщIэт-
хьар иджыблагъэ дунейм къытехьа тхылъ 
гъэщIэгъуэнырщ. Урысейм и ТхакIуэхэм я зэ-
гухьэныгъэм хэт, литератор, лъахэхутэ Бор-
мотов Иван и къалэмыпэ къыщIэкIа тхылъым 
«МелыIычибл» фIэщыгъэр иритащ, а щIы-
кIэм тету къигъэщI дунейм мелыIычиблыр 
зэрихъумакIуэр, блыри Адыгэ лъахэм и 
къэрэгъулу зэрыщытыр къыхигъэщу. 
ТхакIуэм и IэдакъэщIэкIыр зэрыщыту триу-
хуащ  етIуанэ унэ хуэхъуа Адыгэ Хэкум и 
щIыуэпсым, абы зэрыхущытым, мыбдеж 
щигъуэта гупсэхугъуэм, нэгъуэщI куэдми. 
Ауэ, нэхъыщхьэращи, тхыгъэр зейм къиIуэ-
тащ адыгэщIым хэлъ гуащIэмылъытэр 
зыхуэдэр – цIыхум и щытыкIэр нэхъыфI 
зэрищIыр, зытепсэукI щIыгум пщIэ хуищIын 
хуейуэ гузыхэщIэ инхэр къызэрыритыр къи-
гъэлъэгъуащ.

Тхылъым и гугъу тщIын ипэ къихуэу, 
«Адыгэ псалъэм» и щIэджыкIакIуэхэм тха-
кIуэр псалъитI-щыкIэ нэIуасэ яхуэтщIынщ. 
Бормотов Иван Пермь щIыналъэм 1950 гъэм 
мазаем и 28-м къыщалъхуащ. Ауэ абы 
псэупIэ хуэхъуар Адыгэ Хэкурщ. Бормото-
вым и гъащIэр зэрыщыту лъахэм и щIы-
уэпсыр хъумэным, абы и хъугъуэфIыгъуэхэм 
цIыхухэм пщIэ хуащIу, хуэсакъыу икIи яхъу-
мэу егъэсэным триухуащ. Курорт зы-
гъэпсэхупIэхэмрэ турист зыплъыхь акIуэхэм-
рэ епха хуэIухуэщIэхэмкIэ экономист IэщIа-
гъэр зригъэгъуэта нэужь, Бормотовым Мей-
къуапэ дэт къэрал технологие университетым 
экономикэмрэ жылагъуэ гъащIэмкIэ и ка-
федрэм лэжьэн щыщIидзащ, педагогикэ 
щIэныгъэхэмкIэ кандидат цIэр къыдихащ, 
бгылъэрызекIуэ спортымкIэ мастерщ, зып-
лъыхьакIуэхэр гъэгъуэзэнымкIэ дунейпсо 
классыр иIэщ, инструктор-методистщ, Уры-
сеймрэ Адыгэ Хэкумрэ щIыхь зиIэ я бгы-
лъэрызекIуэщ. ЩIалэщIэу ди щIыпIэхэм 
 къакIуэри, лъахэм хуищIа лъагъуныгъэр 
мыкIуасэу, нэхъри къызэщIэрыуэу къекIуэ-
кIащ: и гухэлъхэри ныбжьыщIэхэм зэрахип-
щэным хуэщIэкъу зэпытщ, абыхэм я гупэр 
Хэкум и тхыдэмрэ и къекIуэкIыкIамрэ яхуи-
гъэзэну иужь итщ.

Ущыпсэу лъахэр фIыуэ умылъагъуу, абы 
уардэу къыщхьэщыт бгылъэхэмрэ къуршы-
лъэхэмрэ пщIэ яхуумыщIу, уи гъащIэр зупха 
Iуэхур уи гупсысэм хэмыту апхуэдиз фIыщIэ 
къыпхуэлэжьынукъым. Бормотовым щIэб-
лэм емышыжу ядригъэкIуэкI лэжьыгъэм гу 
лъумытэнкIэ Iэмал иIэкъым, апхуэдизкIэ ар 
иужь итщ абыхэм я дунейм щIыуэпсым увы-
IэпIэ хэха мыхъуу, щIыпIэшхуэ щаригъэу-
быдынуи.

Бормотов Иван егъэджэныгъэм хилъхьэ 
гуащIэр зэрымымащIэм я щыхьэтщ абы и 
къалэмыпэм къыщIэкIа тхылъ телъыджэхэр: 
«Бгылъэм ис Адыгэ Хэкур» («Горная 
 Адыгея»), «Адыгейм и къуршхэмрэ 
бгыхэмрэ» («Го ры Адыгеи»), «ЩIэплъыпIэм 
адэ кIэ» («Там, за горизонтом»), «Мейкъуапэ 
хуит къызэращIыжар. «Эдельвейс» опера-
цэр зэрызэхэкъутар» («В боях за Майкоп. 
Крах операции «Эдельвейс»»), «Къахуэмы-
гъэIурыщIэ адыгэбгхэр» («Непокоренные 
горы Адыгеи»), «Хъыбархэмрэ тхыдэжьхэмрэ 
я лъахэм» («В край легенд и преданий»), нэ-
гъуэщIхэри. Къыхэгъэщын хуейщ: Бормото-
вым игури и псэри адыгэ лъахэм, адыгэхэм 
яхуэгъэзауэ матхэ, мэгупсысэ, абы хуэгъэза-
уэ Iуэхугъуэ щхьэпэхэр зэфIегъэкI. Ири-
гъэкIуэкI лэжьыгъэ щхьэпэм гъэсэныгъэ-
ущииныгъэ мыхьэнэ зэриIэри къэралым 
 къилъытащ. Абы къыхуагъэфэщащ Адыгэ 
Республикэм и Парламентым и Щытхъу тхы-
лъыр, Адыгэ Республикэм и Къэрал Со ве-
тым – Хасэм и «Хабзэр. Пщэрылъыр. ЦIыху-
гъэр» дамыгъэ лъапIэр, нэгъуэщIхэри.

ИщхьэкIэ зи гугъу щытщIа тхылъыщIэри 
дунейм къызэрытехьэрэ куэд щIакъым. Лъа-
хэм хуиIэ гурыщIэ къабзэхэм иджыри зэ щы-
хьэт техъуэж хуэдэщ Бормотовыр. Иджыри 
къыздэсым абы и къалэмыпэ къыщIэкIар 
щIэныгъэм хуэгъэза лэжьыгъэу щытами, 
иджы псалъэ зэгъэпэщыкIэм и Iэмалхэр 
 къигъэIурыщIэурэ художественнэ тхыгъэ ди 
пащхьэ кърелъхьэ. Ар пэублэ псалъэрэ 
Iыхьищу зэхэтщ.

УблапIэм тхакIуэм и гъащIэм мыхьэнэ щы-
зиIэ Iуэхугъуэхэм шэщIауэ щытопсэлъыхь, 
зыхэта гугъуехьхэм, зыхищIахэм, зыIууа лъэ-
пощхьэпохэр къызэнэкIынымкIэ щхьэпэ 
къы хуэхъуахэм я хъыбарыр къекIуатэ. Пэуб-
лэ псалъэр Бормотовым и ныбжьэгъу Панов 
Юрэ хуэгъэза псалъэхэмкIэ къызэIуех: «ФIы 
зигу илъыр фIы хуэмызэжынкIэ, фIым 
пэплъэм ар къыхуэмызэнкIэ Iэмал иIэкъым. 
Узыпэплъэр къыплъэIэса нэужь, щыIэны-
гъэмкIэ зы насып гуэр бгъуэта хуэдэу къыбо-
лъытэ, уи къарури, уи акъылри, уи Iэмалри 
абы нэхъ лъэщ зэращIыр зыхыбощIэ. Си 
гъа щIэм сыт хуэдиз гугъуехь сыхэмыхуами, 
си хъуреягъкIэ къыщыт си ныбжьэгъу-лъэ-
гуа жьэгъухэм я фIыгъэкIэ гущIэм имы тIыс-
хьэу зблэкIащ. Ныбжьэгъу псалъэм сигъэIу-
рыщIащ, абы и пэжагъ-щыпкъагъым си гур 
къыдришеящ. Апхуэдэ дыдэуи адыгэ цIыху 
къызэрыгуэкIым си лъэр щIигъэкIащ – абы и 
хабзэр езым къемэщIэкIми, сэрэ сызытет ду-
неймкIэ егъэзыпIэ лъэщ хъурт, абы къысхуи-
гъазэ и псалъэр езым хузэмыгъэпэщми, 
къыщригъэжьа дыдэм деж хилъхьэ хуаба-
гъым сызыIэщIэзыубыдэну хэт щIыIэр игъэ-
кIуэсэжырт. Си гъащIэм сыхуэарэзыщ, абы 
къыхыхьахэми фIыщIэ яхузощI», – жеIэ Бор-
мотов Иван.

«МелыIычибл» зыфIища япэ Iыхьэм тха-
кIуэр лъахэм къызэрихьэрэ къэзыхъумэ нэ-
ры мылъагъу мелыIычиблым я гугъу къы-
щещI – пэжыгъэ, щыпкъагъэ, ныбжьэгъу-
гъэ, лъагъуныгъэ, захуагъэ, гуетыныгъэ, 
гуп сэхугъуэ. Ар щызэхэт гъащIэм хуэдэ 
щыIэу, нэгъуэщI къэплъыхъуэнкIэ Iэмал иIэ-
къым. Адыгэ гупсысэкIэ «блы» бжыгъэм 
ирикъуар, зэпэщ е лъапIэ хъуар, нэщIысар 
къагъэлъагъуэ: псибл къикIар лъапIэ ды-
дэщ, дунеиблыр и унэщ зыхужаIэр лIыгъэрэ 
цIыхугъэкIэ гъэнщIа цIыхурщ, дунеижьыр 
гудзиблщ, жаIэ, зэи къутэнукъым, къэувыIэ 
иIэкъым, кърагъэкIыу, нэгъуэщIхэри. 
ТхакIуэми а бжыгъэр егъэджэгу, езым и ду-
ней лъагъукIэмрэ адыгэ гупсысэкIэмрэ зэхи-
гъэхьэкIэрэ.

ЕтIуанэ Iыхьэм – «Хэкум и хьэкъыр» фIэ-
щыгъэ зритам – лъахэр анэм щыхуегъадэ. 
ТхакIуэм къызэрилъытэмкIэ, цIыху щыхъуа, 
гъащIэ гъуэгум щытехьа щIыпIэм ар и 
 къанщ, къыхуищIа псори Iэмал зэриIэкIэ 
зэрыригъэкъунум, абы зэрыхуэпэжынум, 
 къебгъэрыкIуэхэм зэращихъумэнум, зэры-
зиужьынум я гугъу къыщещI. ЦIыхугъэ 
пхэлъы ным нэхърэ нэхъыщхьэ зэры щымы-
Iэр, ар лIыгъэ псоми я щхьэу зэрыщытыр аб-
деж къыщыхегъэщ. «ЦIыхугъэр – ар Хэкум 
епт хьэкъым ущыщIэмыфыгъуэжырщ», – 
жеIэ тхакIуэм.

«Мейкъуапэ Iуэтэжхэр» фIэщыгъэ зыхуи-
щIа ещанэ Iыхьэм щыпсэу къалэм къыщы-
хъуа Iуэхугъуэхэр щызэхэухуэнащ: адыгэ 
пыIэ лъагэхэр ящхьэрыгъыу къалэ уэрамхэм 
къытехьэ дадэхэм къарит гузэхэщIэхэм ще-
гъэжьауэ щыпсэу унэм и гупэкIэ кIыхьу 
егъэкIэкIа жыг зэмылIэужьыгъуэхэм къахуи-
гъэуш гупсысэхэм щыщIэкIыжу къатеб-
гъэзэжу уеджэну ухуейуэ лирикэ лIыхъужым 
и лъагъукIэщ, фIыуэ пцIыху къалэмрэ щI ы-
пIэмрэ абы и нитIымкIэ уакъызэрыхэплъэ Iэ-
малщ. ГъэщIэгъуэнращи, Iуэтэжхэр кIыхь 
дыдэкъым, ауэ а теплъэгъуэ мащIэми гъа-
щIэ псо къотIасэ, удахьэхыу, зыгуэрхэр 
пцIыху къыпфIигъэщIу, мащIэуи уигъэны-
къуакъуэу, арэзы укъищIу, ауэ псори къы-
зэрыгуэкI цIыху щытыкIэ дахэхэмкIэ гъэ-
щIэрэщIауэ. ЖыпIэнуращи, мелыIычиблым 
я дунейщ, езы Бормотовыр зыхэпсэукI жэнэт 
лъахэщ.

«ТхылъыщIэ дунейм къытехьэмэ, цIыху-
щIэ къалъхуауэ къысщохъу», – жиIэрт адыгэ 
щIэныгъэлI цIэрыIуэ Нало Заур. Тхылъы-
щIэкIэ ар зэджэри купщIэ зыкIуэцIылъ тхы-
гъэращ. Дунейм къытехьар апхуэдэ зы 
лэжьыгъэщи, ар зылъэIэсыну адыгэхэр и 
кIуэцI иригъэплъэжу, къаплъэм къызэрыщы-
хъу щIыкIэм иригъэгупсысыну, а щIыкIэм те-
ту нэхъыфIыж зэрыхъунум и Iэмалхэр и 
щхьэм щызэригъэзэхуэну дыщогугъ. Тхы-
лъыфIым и фIагъхэм ящыщщ ар зыIэрыхьэр 
зэригъэгупсысэри, апхуэдэ зэфIэкI тхылъым 
къызэрылъыкъуэкIынум шэч къытетхьэр-
къым, гъуэгу махуэ теувэнуи ди гуапэщ.

Тхыгъэри сурэтри
ШУРДЫМ Динэ ейщ.

ЦIыхухъухэмрэ цIыхубзхэмрэ хуитыныгъэкIэ яку дэлъ 
зэхуэмыдэныгъэр дунейм и къэрал пэрытхэм зэрыща-
гъэкIуэдыжрэ зыкъом щIащ. Урысейм абы кIэ щритащ 
иджы ягъэулъий Октябрь революцэм. Абы и фIыгъэкIэ 
бзылъхугъэ куэд жьэгум къыдэкIри, жылагъуэ гъащIэм 
жыджэру хыхьащ, IэнатIэ зэмылIэужьыгъуэхэм зыкъы-
щагъэлъэгъуащ. Дэ къэтхьыфынущ ахэр лъагапIэ инхэм 
зэ рынэсыфам и щапхъэ мымащIэ. Ауэ, гъэщIэгъуэнра-
къэ, иужькIи дыщIэупщIэжынущ жэуапыр ди хьэзыру: 
а тIэ абы къикIрэ ди къэралым (зэкIэ нэгъуэщIхэм я гугъу 
тщIынкъым) цIыхухъухэмрэ цIыхубзхэмрэ сыткIи 
щызэхуэдэу? КъикIыркъым. Псом хуэмыдэу политикэм.

АР КЪЭПЛЪАГЪУН папщIэ жыжьаплъэу ущымытми 
 хъу нущ. Ухуеймэ, ищхьэкIэ къыщыщIэдзэ, нэхъ уфIэкъабыл-
мэ, ищIагъкIэ щылъыхъуэ. Iуэху зезыхьэхэм, унафэ зыщIхэм 
цIыхубзу яхэтыр мащIэ дыдэщ. Къэрал Думэми Федерацэм-
кIэ Советми ахэр зэхуэдитIым щыпэжыжьэщ, щIыналъэхэми 
апхуэдэ щытыкIэ щыщыIэщ. Абыхэм я бжыгъэм хэхъуэнуи 
фэ теткъым: цIыхухэм зэреупщIам кърикIуахэр щыхьэт 
зэрытехъуамкIэ, процент 26-м я закъуэщ бзылъхугъэхэр по-
литикэм нэхъыбэу хэшэным и телъхьэу къэувар (1998 гъэм а 
бжыгъэр процент 45-рэ хъурт). Процент 21-м къалъытэ 
цIыхубзхэр политикэм нэхъри щыгъэмэщIэн е хэмыгъэхьэ-
хэн хуейуэ.

Апхуэдэ Iуэху бгъэдыхьэкIэр демографие щхьэусыгъуэхэм 
ирапх: цIыхубзыр къызыхуигъэщIар лъхуэн-пIэнырщ, уна-
гъуэ зехьэнырщ, абы и къалэн нэхъыщхьэр сабийхэр узыншэу 
къигъэхъунырщ. Ауэ ящогъупщэж быныр пIынри гъэсэнри 
адэхэми я къалэну зэрыщытыр икIи я депутатынри е министр 
къулыкъу ирахьэкIынри абы зэран зэрыхуэмыхъур.

Къэрал унафэщIхэм я гугъу умыщIыххэ. Дунейм къыщокIуэкI 
ахэр абыхэм я деж сыт щыгъуи щымащIэ дыдэу. ЦIы хуб зхэр 
къэралыр зехьэным къыхуамылъхуауэ траIуащ. Арщ хьэкIэ 
тхыдэм дигъэлъагъур нэгъуэщIщ. Къэтщтэнти Урысейм 
зэкIэлъыкIуэу пащтыхьу цIыхубзищ щиIа епщыкIуиянэ 
лIэщIыгъуэр. Дауи, Анни, Елизавети, Екатеринэ ЕтIуанэри я 
зэфIэкIкIэ империем хуищIамкIи ауэ жыжьэуи зэхуэдакъым, 
арщхьэкIэ къэралым зиужьащ. «Европэм зы топ щыуэфыну-
къым, Урысейм имыщIэу»,- щыжаIар а лъэхъэнэрщ. Ди зэ-
манми щыIащ тхыдэм лъэужь быдэ къыхэзынахэр. А псори 
щыхьэт тохъуэ цIыхубзхэм къэралыр зезыхьэфынухэр къа-
зэрыхэкIынум. Иджы ауаныщIу къахь Ленин Владимир и 
псалъэхэр: «Дэтхэнэ унэгуащэми къэралыр зэрихьэфы-
нущ». Дауи, пагъэху абы щIигъужа псалъэхэр: «зыхуеину 
щIэ ныгъэ игъуэтмэ, Iуэху зехьэкIэм зыхуигъасэмэ, цIыхухэр 
къигъэдэIуэфу зыкъигъэлъагъуэмэ».

ЖытIэнщи, дэ къэрал Iэтащхьи, щIыналъэ унафэщIи къэд-
мылъыхъуэуи диIэщ, арэзыи дыкъащI. Зи гугъу тщIыр 
бзылъхугъэхэми къызыкъуахыфыну зэфIэкIырщ.

Пэжщ, уи нэгу къыщIэбгъэхьэну гугъущ зауэ зэманым 
цIыхубзыр Iэтащхьэу щытыну, абы и унафэм дзэзешэхэр 
щIэтыну е Iуэхушхуэ кърихьэжьахэр зэригъэкIуэну. Псом хуэ-
мыдэу зэхэгъэкIыгъуэ, зэблэкIыгъуэ лъэхъэнэхэм. Дэ абы 
де сакъым, десэнуи дыхуейкъым. Арауэ къыщIэкIынущ 
 къулыкъу нэхъыщхьэхэм цIыхухъухэр щытлъагъуныр ди деж-
кIэ нэхъ къезэгъыу щIыщытри. Абы и мызакъуэу, КъухьэпIэм 
политикэ утыкум къыщихьэ цIыхубзхэм уигу зыщагъэкI 
щхьэп сыншагъэ хэлъу мыхьэнэ ин зиIэ Iуэхухэм зэрыб-
гъэдыхьэмкIэ е абыхэм зыри зэрыхамыщIыкIыр къызэрагъэ-
лъагъуэмкIэ. Щапхъэ жагъуэу къэтхьынщ Евросоюзымрэ 
НАТО-мрэ ирагъэкIуэкI политикэр зыгъэкIуатэхэм ящыщ 
фон дер  Ляйен. Ар зауэм и джакIуэщ, уеблэмэ, езыми тэмэму 
къыгурыIуэжыркъым дунейр зыхуишэр. Апхуэдэ цIыхубзхэр 
политикэм ебгъэкIуалIэ хъунукъым. Ди насыпщи, абы 
хуэдэхэри куэд хъуркъым.

АрщхьэкIэ, зэрыщыту къапщтэмэ, бзылъхугъэр полити-
кэмрэ Iуэху зехьэнымрэ куэду зэрыхэмытыр телъыджэщ. 
Абы щыгъуэми, Люксембург Рози, Цеткин Клари, нэгъуэщI-
хэ ри зыщIэбэнар аращ. ИкIи лъэпощхьэпо гуэри щыIэкъым: 
цIыхухъухэри цIыхубзхэри хуитыныгъэ псомкIи зэхуэдэщ, 
хэбгъэзыхьмэ, иужьрейхэм ефIэкIыныгъэ щрат къыхэкIыу. 
Сыт атIэ зэтезыIыгъэр? Щхьэ пэIэщIэ хуэхъурэ ахэр полити-
кэм? Iуэхур здэщыIэр езы политикэр арауэ къыщIэкIынущ. 
Псын щIэ дыдэу зызыхъуэж мы дунейм щекIуэкIхэр ща-               
лъа гъу кIэ, куэдым, псом хуэмыдэу цIыхубзхэм, нэхъ къащтэ 
абы хэмы хьэмэ. Уигу зэбгъэжауэ, зыри уфIэмыIэфIыжу 
укъыщIи дзыжынкIэ хъунущ.

ЦIыхухэм зэреупщIам кърикIуахэм къызэрагъэлъэгъуам-
кIэ, цIыхубзхэм нэхъ зрат хъуащ хьэрычэтыщIэ лэжьыгъэм. 
Ар цIыкIууи щрети, уи Iуэху зепхуэжмэ, нэхъыфIщ, псори уэ 
зэролъытар плъагъуу.

Политикэр къыщыкIуэнур нэхъ иужькIэу къыщIэкIынущ.

Урысейм кIуэ пэтми нэхъ 
куу щохъу къулейхэмрэ къ-
улейсызхэмрэ я зэщхьэ-
щы кIыныгъэр. Пэжщ, ап-
хуэ дэ дыдэуи щыкIэроху 
иужьрейхэм я бжыгъэми. 

САНКТ-Петербург ще кIуэ-
кIа къэрал зэхуаку экономи-
кэ фору мым къыщыщыпса-
лъэм УФ-м и Президент Пу-
тин Вла димир жиIащ зы хэп-
сэукIын зимыIэхэр  хуабжьу 
нэхъ мащIэ зэры хъуар - 2024 
гъэр щиухым зэрыщытар 
къапщтэмэ, проценти 7,2-
кIэ. Иджы ап хуэдэхэр ме-
луа ни 10,5-м щIи гъужыр-
къым, дызэрыт лIэщIыгъуэм 
щыщIидзэм хуэди 4-кIэ нэ-
хъыбэт - мелуан 42,3-рэ. 
Арщ хьэкIэ къэнахэри, зэ-
рыт лъагъу щи, мащIэкъым, 
абы къы хэкIыуи дяпэкIи ху-
щIэкъунущ абыхэм я бжы-
гъэр зэрырагъэхыным.

Ауэ хэт езыр а къулей-
сызыр? Хэт апхуэдэу къа-
лъытэр? Ар зэрыбгъэдыхьэ 
щIыкIэм тещIыхьащ. Ще-     
уп щI кIэ урысейхэм я зэхуэ-
дитIым нэблагъэм жаIэ зы-
хэп  сэукIын ерагъкIэ къалэ-
жьу, дадзыха мылъку гуэри 
ябгъэдэмылъу. Еджагъэш-
хуэхэм езыхэм яIэжщ мы 
Iуэхум зэрыбгъэдыхьэ пща-
лъэхэр икIи ахэр зэтехуэр-
къым. Ауэ сыт хуэдэ лъэны-
къуэкIэ укъыбгъэдэмыхьэ-
ми, белджылыщ ди цIыхухэм 

Мы махуэхэм илъэс 80 ирикъуащ (1945 
гъэм шыщхьэуIум и 6-м) США-м Япо-
нием и Хиросимэ къалэм атом бомбэ зэ-
рыщридзыхрэ. Дунейм нэхъапэм илъэ-
гъуатэкъым апхуэдэ Iэщэ лъэщ. Ауэ 
иджыри къэс сакъыпэу яхъума а щэхур а 
махуэ дыдэм наIуэ къищIащ американ 
президент Трумэн Гарри.

«СЫХЬЭТ 16 ипэкIэ американ кхъухьлъа-
тэм бомбэхэм ящыщ зыр щридзыхащ япон 
дзэ базэхэр здэщыIэ Хиросимэ, - жиIат 
абы тхыгъэкIэ цIыхухэм защыхуигъазэм. - 
А бомбэм тротил тонн мин 20-м щIигъу и 
лъэщагът. Ар атом бомбэщ. Абы къегъэ-
сэбэп Хьэршым и къарур. Дыгъэм и къа-
рур къизыхих лъэщагъыр ираутIыпщащ 
зауэр КъуэкIыпIэ Жыжьэм и лъахэм 
 къизыхьахэм я бийуэ».

США-м и президентым хэIущIыIу ищIащ 
«Манхэттен проект» зыфIаща американ 
ядернэ программэр зищIысри зыхуэгъэза-
ри. Къыхэбгъэщмэ, жиIащ а программэр 
гъэзэщIэн 1940 гъэм зэрыщIадзар. «Нэмы-
цэхэм япеуэн мурадкIэ», я зэфIэкIхэр зэ-
къуэзыгъэува американ, инджылыз еджа-
гъэшхуэ-физик зэрыхыхьар: нацист Гер-
маниери хущIэкъуащ ядернэ Iэщэ ящIыну, 
ауэ «абы зыри къикIакъым».

А псоми къадэкIуэу, ибзыщIакъым атом 
Iэщэхэр щIыным теухуа лэжьыгъэхэм 
зэрызаубгъуар: «мы зэманым дэ диIэщ за-
водышхуитIрэ нэхъ цIыкIуу куэдрэ. Абыхэм 
щолажьэ цIыху мин 65-рэ. Тепсэлъыхьащ 
программэр зэрылъапIэми («доллар ме-
лардитIым щIигъу тедгъэкIуэдакIэу»), 
дяпэкIэ а мурадхэми («бомбэхэр къыщIа-
гъэкI, ауэ, зэман дэкIмэ, ахэр нэхъ лъэщ 
хъунущ»).

Ар гъэщIэгъуэнт: иджыри къэс егъэлея-
уэ ябзыщIат «Манхэттен проектыр». Хэб-
гъэзыхьмэ, япэ ядернэ Iэщэ шынагъуэр 
Хиросимэ щезыдзыха «Энола Гей» Б-29 
бомбэзехьэ кхъухьлъатэм цIыху 12 хъу и 
экипажым щыщу 3 къудейрт пщэрылъ ща-
щIа къалэныр зыхуэдэм щыгъуазэр. Ад-
рейхэм Iуэхур зыIутыр къыщащIар къа-
гъэзэжа нэужьт.

АрщхьэкIэ президентыр псалъэрей 
 хъуауэ аратэкъым. Ар ипэжыпIэкIэ хуейт 
Японием зыкъригъэту зауэр иухыну, абы 
къы дэкIуэуи, дауи, СССР-м иригъэлъа-
гъурт езым къаруушхуэ зэрыбгъэдэлъыр, 
упэуви зэрымыхъунур.

Абы къыдэкIуэу, Трумэн къигъэгугъэрт, 
Японием зыкъимыту щытмэ, нэгъуэщI и 
къалэхэми апхуэдэ IэщэкIэ зэреуэнумкIэ. 
ИкIи и псалъэр игъэпэжащ: махуи 3 нэхъ 
дэмыкIыу, шыщхьэуIум и 9-м «ГъумыщIэ» 
ядернэ бомбэр Нагасаки щридзыхащ. Ар-
гуэру махуи 5 дэкIри, 1945 гъэм шыщ хьэу-
Iум и 14-м Японием и штаб нэхъыщхьэм и 
дзэхэм унафэ яхуищIащ фIэкIыпIэ имыIэу 
зыкъатыну.

А псоми дыщыгъуазэщ куэд щIауэ. Ауэ 
апхуэдэ дыдэу ужьыхыркъым Америкэм и 
Штат Зэгуэтхэм ялэжьар гущIэгъуншагъэ 
дыдэу зэрыщытам, зауэм щытекIуэн па-
пщIэ цIыху мамыр куэд дыдэ зытекIуэда 
Iэщэ шынагъуэр къызэригъэсэбэпам те-
ухуа псалъэмакъыр. Ар икIи зэи увыIэну 
къыщIэкIынукъым.

 Фигу къэдгъэкIыжынщи, цIыху мин 300 
щыпсэуа Хиросимэ, тхыдэджхэм къызэра-
лъытэмкIэ, занщIэу щыхэкIуэдащ е уды-
ным и зэранкIэ 1945 гъэм къриубыдэу щы-
лIащ цIыху мин 90-м къыщыщIэдзауэ ми-
ни 166-м нэс. Нагасаки а бжыгъэхэр мин 
60-м къыщыщIэдзауэ мин 80-м щынос. 

Абыхэм яхэткъым къеуэлIа уз зэмылIэу-
жьыгъуэ хэм иужькIэ илIыкIахэр. Ахэр узы-
гъэгужьей бжыгъэхэщ.

Хэбгъэзыхьмэ, «Манхэттен проектыр» 
щIыным хэлэжьыхьа IэщIагъэлI зыбжанэ-
ми ядэртэкъым атом Iэщэр апхуэдэ щIы-
кIэкIэ къагъэсэбэпыныр. Еджагъэшхуэхэу 
Франк Джеймс, Силард Лео, Сиборг Гленн, 
Хогнесс Торфин сымэ 1945 гъэм и мэ-
къуауэгъуэм США-м и властхэм хуа-
гъэхьащ «Франк и доклад» зыфIаща 
дэфтэрыр. Абыхэм американ президен-
тыр къыхураджэрт апхуэдэ Iэщэр Японием 
и бийуэ къамыгъэсэбэпыну. Абы и пIэкIэ, 
Токиор ягъэ шынэн мурадкIэ, ядернэ Iэщэр 
цIыху щы мыпсэу хытIыгум е пшахъуэщIым 
къыщагъэуэну къыхалъхьэрт. АрщхьэкIэ 
«Ман хэттен проектым» хэт нэгъуэщIхэм 
къалъытэрт абы зыри къимыкIыну икIи а 
Iэщэм и лъэщагъыр къащIэн папщIэ ар за-
уэм къыщагъэсэбэпын хуейуэ. Езы Трумэн 
Гарри и гукъэкIыжхэм къызэрыщигъэлъэ-
гъуэжамкIэ, ар яфIэкъабылт Оппенгеймер 
зи пашэ гупым. Уеблэмэ, трагъэчыныхьырт, 
«бийм хуэгъэзауэ а Iэщэр къагъэсэбэпы-
ну». Иужьрейхэрщ зэдэIуар президентри. 
ГъэщIэгъуэнщ, ауэ зыри егупсысыххэртэ-
къым апхуэдэ бомбэ шынагъуэ къалэм 
дэбдзэныр трибуналкIэ жэуап зрагъэхь 
щIэпхъаджагъэу зэрыщытым. Ар илъэс 15 
дэкIа иужь жиIауэ щытащ ищхьэкIэ зи цIэ 
къыщитIуа Силард Лео. «Хуит сыкъэфщI 
сэ мы Iуэхум цIыхугъэ и лъэныкъуэкIэ 
сызэреплъыр вжесIэну. Псалъэм и хьэтыр-
кIэ, къызыщыдгъэхъунщ дэ абы яужь 
 ди мыхьэ щIыкIэ апхуэдэ бомбэ игъэхьэ-
зырыным Германиер хунэсауэ. Зыр Рочес-
тер, адрейр Буффалэ щридзыхащ  (США-м 
и къалэхэщ-ред). НэгъуэщI бомбэ иIэтэ-
къыми, зауэм къыщыхагъэщIащ. Зыгуэ-
рым шэч къытрихьэрэ абы атом бомбэхэр 
къалэхэм зэрыдидзар щIэпхъаджагъэу 
къа лъытэну икIи абы папщIэ жэуапым 
Нюрнберг щрашэлIэну зэрыщытам?»

 Пэжым ухуеймэ, къалэхэм я хьэблэ ма-
мырхэр гъэсын щIэзыдзар нэмыцэхэрщ. 
ЯпэщIыкIэ Польшэм, иужькIэ Голландием, 
Франджым, Инджылызым я къалэхэм 
бомбэ куэд традзащ. Ауэ а псори зауэм 
ща лэжьа хьэкIэкхъуэкIагъэ Iуэхухэмм 
Нюрнберг щыхагъэхьакъым. Сыт щхьэкIэ? 
Апхуэдэ дыдэ зэкъуэт къэралхэм я къа-
рухэм ялэжьати. Къапщтэмэ, 1939 - 1945 
гъэ хэм инджылыз, американ кхъухьлъа-
тэхэм Германием и жылэхэм псори зэхэту 
лагъым тонн мелуан 1,59-рэ дадзащ. Нэ-
гъуэщIу жыпIэмэ, «хиросимэу» 106-рэ. 
Бер лин и закъуэ щрадзыхащ килотонн 540-
рэ е «хиросимэу» 36-рэ. ЦIыху мамыру 
хэкIуэдам и бжыгъэм ущIэмыупщIэми хъу-
нущ, ауэ шэч хэлъкъым мин 80-р зэрыса-
бийм.

Уи нэгу къыщIэбгъэхьэну къудейр шына-
гъуэщ, ауэ зауэм и нэкIур аращ. Мис 
апхуэдэ удын хьэлъэхэрщ абы кIэ щи-
гъуэтынур къэзыгъэблэгъар. Лъэныкъуи-
тIымкIи мыбдеж щыхэкIуадэр цIыху ма-
мырхэт: текIуэфынут ахэр хэмытамэ? Да-
уи, текIуэфынут, арщхьэкIэ а текIуэныгъэм 
и уасэр нэхъ инынут, дыдейхэри яхэту зэ-
къуэт къэралхэм я зауэлI нэхъыбэ хэкIуэ-
дэнут. Мыбдеж ди тхыгъэм и пэм къыщыт-
хьа упщIэм и жэуапыр дыкъуакъуэ щохъу.

Шэч зыхэмылъыжыр зыщ - «ЦIыкIу-
жьеймрэ» «ГъумыщIэмрэ» хуэдэ Iэщэ шы-
нагъуэхэр, куэдкIэ нэхъ лъэщ иджырейхэр 
къыщIагъэсэбэпын щхьусыгъуэхэр гъа-
щIэм хэгъэкIын хуейщ. Арыншамэ, абыхэм 
зыри къелынукъым.

хэхъуэ нэхъыбэ яIэрыхьэ 
зэрыхъуар.

Статистикэм къызэритам-
кIэ, къулейсызхэм я бжы-
гъэр ди къэралым иужь 
илъэ сипщIым зэкIэлъыкIуэу 
щохуэх. Бжыгъэхэм за-
хъуэж, уеблэмэ, зы илъэсым 
и кIуэцIым: и пэщIэдзэм деж 
ахэр нэхъ инщ, ауэ и кIэухым 
деж, я улахуэхэм къыщIа-
гъухэм, ахъшэкIэ зэрагъэ-
пажэхэм я фIыгъэкIэ, йо-
хыж. Псалъэм и хьэтыркIэ, 
2024 гъэм и етIуанэ кварта-
лым ахэр мелуан 12,4-рэ 
 хъууэ щытащ, ауэ еплIанэ 
мазищым мелуани 7,76-м 
нэсыжу арат. Мы гъэм и япэ 
кварталым аргуэру дэкIуеи-
жащ а зэманым урысейхэм 
хэхъуэ зэмылIэужьыгъуэу 
сом триллион 27,1-рэ яIэры-
хьа, нэгъуэщIу жыпIэмэ, зы 
илъэсым процент 17,9-кIэ 
дэ кIуея пэтми. Къэралым 
курыт лэжьапщIэр зы мазэм 
сом мин 97-рэ 645-м щыщIи-
гъуащ, пенсэхэр ику иту сом 
мин 23-рэ 214-м щынэсащ.

АрщхьэкIэ бжыгъэхэм 
къыб жаIэфынукъым щыты-
кIэр ипэжыпIэкIэ зыхуэдэр. 
Мыбдеж псори щызэлъытар 
а хэхъуэхэр цIыхухэм зэрате-

гуэша щIыкIэрщ. Псом 
хуэмыдэу къуейсызыгъэм и 
пщалъэу ягъэуварщ. Илъэс 
ипэкIэ къулейсызыгъэм и 
гъунапкъэу къалъытауэ щы-
тащ сом мин 15-рэ 96-р, мы 
гъэм а бжыгъэр проценти 
10-кIэ къаIэтащ. УщIэупщIэ 
хъунущ: иджы къекIуэкI уа-
сэхэмкIэ апхуэдиз ахъшэм 
урипсэуфыну? АтIэ сыт 
пщIэ нур? Дауи, куэдым зы-
щыб гъэщIэн, псоми къы-
дэбгъэхуэн хуей хъунущ. 
 Адрей къэралхэми къулей-
сызхэр щытхъэжыркъым. 
Иджыб лагъэ Зыужьыны-
гъэмкIэ дунейпсо банкым 
къиIэтащ къулейсызыгъэм и 
пщалъэр: иджы къулейсызу 
къалъытэ зы махуэм долла-
ри 3-м (сом 240-м хуэдизым) 
ирипсэухэр. Ауэ нэхъ хуэщIа 
къэралхэм я бжыгъэр зы ма-
хуэм доллари 8-м щынэсын 
хуейщ. Ди жагъуэ зэрыхъу-
щи, Урысейр иджыри абы-
хэм яхыхьакъым, ауэ, итIа-
ни, гъунапкъэу щагъэуващ 
зы махуэм хуэзэу сом 554-р.

Сыт а къулейсызыгъэм и 
пщалъэ хъужри? 2021 гъэр 
къэсыху ди деж къулейсызу 
къыщалъытэу щытащ ерыс-
къы, хьэпшып, Iуэхутхьэбзэ 

зыбжанэм (упсэун папщIэ 
нэхъ мащIэ дыдэу узыхуей-
хэм) я уасэхэм зи хэхъуэхэр 
ялъэщIэмыхьэ цIыхухэр. 
Илъэси 4 ипэкIэ апхуэдэ 
къэб жыкIэр яхъуэжащ: ин-
фляцэр яжьэхоуэ хуэмыщIа-
хэр зэи зылъэмыIэсынухэ-
ми: автомобиль, унэлъащIэ, 
нэгъуэщI хьэпшып лъа-
пIэхэм я уасэхэми. Къулей-
сызхэм я дежкIэ мыхьэнэ зи-
Iэр махуэ къэс къищэхун 
 хуей ерыскъыхэкIхэм, хьэп-
шып къызэрыгуэкIхэм я уа-
сэ хэрщ. Иджы къагъэ сэбэпу 
щIадзащ «къулейсызхэм па-
пщIэ инфляцэ» псалъэхэр.

 Ар къызыхэкIри гурыIуэ-
гъуэщ: зи пенсэ мащIэм 
ири псэу фызыжьым ерыс-
къым и уасэр проценти 
 10-кIэ зэрыдэкIуеяр куэдкIэ 
 нэхъ къытохьэлъэ, тыкуэн 
зыкъизыхым автомашинэ 
гъэ щIэрэщIам ису екIуалIэ 
цIы хум нэхърэ.

АрщхьэкIэ гъащIэр зыте-
щIыхьар шхэн къудейркъы м. 
ЦIыхур зыхуейхэр  гъунэжщ: 
абы Iэмал иIэн  хуейщ 

 дохутыр зыкIэлъигъэплъы-
ну, IэщIагъэ зригъэ гъуэтыну, 
и нэгу зригъэу жьыну, нэ-
гъуэщI Iэджи. Ахэр къыщы-
лъы такъым «къу лей сызы-
гъэм и гъунапкъэм». Ап хуэ-
дэ пща лъэ хэм ятепщIыхьмэ, 
урысей куэд хуэмыщIауэ 
псэууэ къы щIэкIынущ. ЗэкIэ 
зытетыр зи гугъу тщIы гъу на п-
къэр зэрагъэув ахъшэрщ. А 
ахъшэм хагъахъуэурэ 
 къу л ейсызыгъэр ягъэ кIуэ-
ды жыну я мурадщ. Ар икIи 
тэ мэмщ. Абы и мызакъуэу, 
цIыхухэм я псэукIэр зэрыра-
гъэфIэкIуэну Iэмалу щыIэри 
цIыхухэм я улахуэхэм хэгъэ-
хъуэнырщ. Ар зэрызрагъэ-
хъулIэри, властхэр апхуэдэ 
гъуэгум зэрытетри дэ до-
лъагъу. Жыжьэ дыкIуэн-
къыми, ди Къэбэрдей-Балъ-
къэрым хабзэфI щыхъуауэ 
илъэс къэс иджы етхуанэрэ 
къэрал IуэхущIапIэхэм я лэ-
жьа кIуэ хэм я улахуэхэми 
яIэры хьэ нэгъуэщI хэхъуэхэ-
ми зыщаIэт. Къулейсызы-
гъэр щы мыгъэIэжынымкIэ 
ар Iэмал гъуэзэджэщ.

Зыми хэмыгъуащэщ и хъэтIыр

Фэеплъ

Нобэми  ящыгъупщэркъым

ЕсэнтIыгу къалэм и тхыдэ-лъа-
хэхутэ музейм, Шпаковский Влади-
мир и цIэр зезыхьэм, щагъэлъагъуэ 
«Iуащхьэмахуэ кIуэ гъуэгу» выстав-
кэр. Абы щызэхуахьэсащ УФ-м и 
СурэтыщIхэм я зэгухьэныгъэм хэт 
Дзэгъэл Iэуес и лэжьыгъэхэр.

ДЗЭГЪЭЛЫР ди республикэм и мы-
закъуэу, гъунэгъу щIыналъэхэми фIы-
уэ къыщацIыху сурэтыщIщ, ар илъэс 
къэс гъэлъэгъуэныгъэ зэхуэмыдэхэм 
ирагъэблагъэ. НэхъапэIуэкIи утыку 
кърахьащ мы выставкэр. Ар и щы-
хьэтщ сурэтыщIым зэфIэкI, и лэжьы-
гъэхэм щIэупщIэ зэраIэм. Кавказым и 
щIыналъэхэм зи сурэтхэр щызыгъэ-
лъагъуэ художникым абы хигъэхьащ 
иужьрей илъэсхэм и Iэдакъэ къы щIэ-
кIа лэжьыгъэщIэхэри. Гъэлъэгъуэны-
гъэм къызэщIеубыдэ сурэт 35-рэ. 

Дзэгъэлым зэрыжиIэмкIэ, и лэ-
жьэгъу, и ныбжьэгъу куэдым я Iэда-
къэщIэкIхэр ЕсэнтIыгу и тхыдэ-лъа-
хэхутэ музейм и утыку ирахьащ. Грознэ 
къалэм Iэуес и выставкэ щы-

Къэбэрдей-Балъкъэрым 
футболымкIэ и гъэмахуэ 
зэ хьэзэхуэм щыпашэхэмрэ 
къыщыкIэрыхухэмрэ щы-
хупIэ я зэхуаку дэлъым хуэ-
дэщ. Абы и щыхьэтщ блэкIа 
джэгугъуэр. 

ТУРНИР таблицэм и япэ 
увыпIиплIыр щызыIыгъхэр 
бжыгъэшхуэ дыдэкIэ я хьэр-
хуэрэгъухэм ефIэкIащ, топи 
7 - 8, уеблэмэ 15 я гъуэм щы-
худагъэкIа къэхъуу. Абы 
 къокI пэрыт командэхэр еры-
щу зэрызэныкъуэкъур, ад-
рейхэм къафIэIуэхущэ зэры-
щымыIэр. Зэгуэрым Арген-
тинэм и командэ къыхэхар 
Ямайкэм ейм 5:0-у текIуати 
цIэрыIуэ хъуа уэрэд хузэ-
халъ хьауэ щытащ. 0:15-у 
тхьэмахуэ кIуам ягъэпуда 
шэджэмдэсхэм гъыбзэ яу-
сын хуейуэ ара? Топджэгум 
куэдрэ узы щ римыхьэлIэ ап-
хуэдэ бжыгъэкIэ «Черкес»-р 
Алътуд къыщыпикIуэтащ 
шIыпIэ «Иск ра»-м. Апхуэдэ 
щIы кIэ кIэ Шэджэм къалэм и 
командэм иужьрей джэгу-
гъуийр иригъэхьащ икIи а 
гупым къыщыхъур гурыIуэ-
гъуейщ

Бжьыпэм иризэныкъуэкъу 
«Родник»-мрэ «Тэрчымрэ» 
топ блырыбл я хьэрхуэрэгъу-
хэм худагъэкIащ. Псынэда-
хэдэсхэм Псыгуэнсу икIахэр 
х а гъэщIащ, джылахъстэней-
хэр Малкэ и командэм 
ефIэкIащ. 

Аргудан къыщыхъуари гу-
ры Iэгъуащакъым. Хэгъэрей-

Дзыхь яхуэвмыщI

ЩIыпIэм щыпсэу цIыхубзитIым Урысей МВД-м 
Прохладнэ щиIэ къудамэм шы щхьэуIум и 7-м 
зыхуагъэзащ. Щхьэусыгъуэр хамэ къэрал ва-
лютэ къащэхуну къыхуагъэлъагъуэу гъэп цIа-
кIуэхэм абыхэм сом мин 547-рэ зэрыIэщIахарщ.

ЛЕЙ зытехьахэм я деж махуэ зыбжанэкIэ 
къэпсэлъащ инвестицэ компаниехэм я лэжьакIуэу 
жызыIахэр икIи къагъэгугъащ ахъшэшхуэ къра-
гъэлэжьыну, псынщIэу къулей хъуфыну. 

Арати, абыхэм я чэнджэщымкIэ, илъэс 49-рэ зи 
ныбжь прохладнэдэсым къыхуагъэлъэгъуа банк 
счетым сом мин 370-рэ игъэкIуащ. АрщхьэкIэ, къи-
лэжьар къыхихыжыну яужь щихьэм, гъэп цIакIуэм 
зыкъыпищIэжакъым икIи цIыхубзым полицэм зы-
хуигъэзащ. 

Апхуэдэ дыдэу къагъэпцIащ илъэс 27-рэ зи                  
ныбжь цIыхубзыр, къыхуагъэлъэгъуа счетым сом 
мин 177-рэ изылъхьар.

Уголовнэ Iуэху къаIэтащ УФ-м и УК-м и 159-нэ ста-
тьям и 2-нэ Iыхьэм ипкъ иткIэ. 

Полицэм фигу къегъэкIыж: 
БзаджащIэхэм брокер е дилер Iуэхутхьэбзэхэр 

цIыхухэм хуащIэну хуагъэлъагъуэ, я ахъшэр хуа-

ТхакIуэ, зэдзэкIакIуэ цIэрыIуэ Вовчок 
Маркэ (и цIэ дыдэр Велинская Мариещ) и 
фэеплъ махуэм (ар зытрагъахуэр дунейм 
щехыжа шыщхьэуIум и 10-рщ) ирихьэлIэу 
абы и унэ-музейм и пщIантIэм фэеплъ 
зэIущIэ щрагъэкIуэкIащ. Ар къызэIуихащ 
икIи бзылъхугъэм и гъащIэмрэ и гуа-
щIэмрэ кIэщIу тепсэлъыхьащ КъБР-м и 
Лъэпкъ музейм и къудамэ мы IуэхущIа-
пIэм и унафэщI Лэжьэрей Энессэ. 

- ВЕЛИНСКАЯ Марие  дунейм зэрехыжрэ 
нобэ илъэси 118-рэ ирокъу. Орлов губер-
нием и Екатерининскэ къуажэм 1833 гъэм 
къы щалъхуа бзылъхугъэм и ныбжьыр илъэс 
72-рэ хъурт Налшык псэупIэ щыхуэхъуам. Зы 
илъэс закъуэщ (1906 - 1907) тхакIуэ бзылъху-
гъэр мы щIы пIэм зэрыщыпсэуар, ауэ а 
 пIалъэр мащIэми и фэеплъыр ди цIыхухэм  
я гум къинащ, и лъапсэр хэмыкIуэдэжу, 
пщIэ хуащIу нобэр къыздэсым дохъумэ, 
налшыкдэсхэри, абы и хьэщIэхэри, зы плъы-
хьакIуэхэри щыгъуазэ дощI абы и гъащIэм, 
и гуащIэм, и Iуэтэжхэм, таурыхъхэм. И зэ-
дзэкIыгъэ гъэщIэгъуэнхэм ящыщщ Жуюль 
Верн и IэдакъэщIэкIыу уры сыбзэм къри-
гъэзэгъахэр (ахэр пщыкIутху мэхъу), Дарвин 
Чарльз и «Происхождение человека»-р. 
Шэч хэлъкъым ахэр урыс лъэпкъ литера-
турэм и гъэтIылъыгъэу зэ рыщытым. 

Бзылъхугъэ Iущыр, губзыгъэр, куэд зыщIэ 
цIыхур хэдыкIым хуэIэкIуэлъакIуэу зэры-
щытам и дамыгъэу пщIантIэм къыщызэIуа-
хащ цIыхухэр узыншэнымкIэ «Анна» ва-
леологие клубым хэтхэм я IэдакъэщIэкIхэм 
я гъэлъэгъуэныгъэ. ХэдыкIхэм къадэкIуэу, 
лэжьыгъэхэм яхэтщ тхылъымпIэм, къа зы-
цым къыхэщIыкIахэр. Жыпхъэхэр зэры щIэ-
щыгъуэр наIуэ пщащIу, ахэр къызэхуэсахэм 
яфIэгъэщIэгъуэнащ. 

АдэкIэ Энессэ псалъэ иритащ КъБР-м и 
Жылагъуэ палатэм ПсэуныгъэмкIэ, узын-
шагъэр хъумэнымкIэ, физкультурэмрэ 
спор тымкIэ и комиссэм и унафэщI, ди рес-
публикэм щэнхабзэмкIэ щIыхь зиIэ и лэ-
жьакIуэ, Тхылъыр фIыуэ зылъагъухэм я 
Къэбэрдей-Балъкъэр зэгухьэныгъэм и уна-
фэщI Шинкарёвэ Наталье. Ар гуапэу теп-
сэлъыхьащ Вовчок Маркэ, абы и дунеймрэ и 
гуащIэмрэ гулъытэу игъуэтам. Апхуэдэуи 
къыхигъэщащ илъэсищэм щIигъуауэ абы и 
фэеплъыр ди щIыналъэм и къалащхьэм и 
щIыпIэ нэхъ дахэ дыдэм зэрыщахъумэр, 
Къэбэрдей-Балъкъэрым щыпсэу лъэпкъ-
хэм я псэ къабзагъэм, къытхэмытыжми, зи 
лъагъуэ нэху гъащIэм къыхэзына цIыхур 
зыщыбгъэгъупщэ зэрымыхъунур фIыуэ 
 къазэрыгурыIуэм зэрищыхьэт наIуэр. 

- Зы илъэс фIэкIа щымыпсэунуми, Ве-
линскэр мыбы къэзышар къару нэрымы-
лъагъу гуэрт, и фэеплъыр хуэсакъыу зэры-

СурэтыщI, дизайнер икIи 
егъэджакIуэ Аккизов Чэрим 
и ныбжьыр илъэс 50 щри-
къум ирихьэлIэу къызэри-
гъэпэщ зэIущIэхэм я ещанэр, 
«Насквозь» зыфIищар, Къэ-
бэрдей-Балъкъэрыр илъэси 
100 зэрыхъум и цIэр зезы -
хьэ паркым ит пэшым къы-
щызэIуахащ. Адрейхэр ба-
дзэуэгъуэ мазэм и кIэ лъан-
дэрэ зыр лъэсу ущызекIуэ 
Къэбэрдей уэрамым и деж, 
адрейр («Связанные исто-
рии» зи фIэщыгъэр) Сурэ-
тыщI гъуазджэхэмкIэ му-
зейм, Ткаченкэ Андрей и цIэр 
зезыхьэм, щызэхэтщ, цIыху-
хэм я гукъыдэжыр къаIэту.

ДЭНЭ щIыпIэ щыIэми, зы-
ми хэмыгъуащэ и хъэтIымкIэ, 
и гупсысэ шэщIамкIэ, ар нэ-
рылъагъу къызэрытщищIу 
бгъэдэлъ зэчиймкIэ къыбо-
цIыху Чэрим и гуащIэр. Жи-
вопись, графикэ, инсталляцэ 
жыпхъэхэр Чэрим къызэри-

гъэсэбэпыр сурэтыщI Iэмал 
къудейуэкъым, атIэ и гуп сы-
сэр къызэщIикъуэнымкIэ хэ-
кIыпIэщ. Ар зыхущIэкъур зэ-
пымыууэ щIэ лъыхъуэнырщ, 
ахэр зэпкърыхынырщ, зыми 
ямылъагъу гуэрхэм гу лъы-
тэнырщ, дунейм къыщыхъу 
щIэщыгъуэхэр къэгъэсэ бэ пы-
нырщ. Зы жыпхъэмрэ зы Iэ-
малымрэ тетыну хущIэкъур-
къым Аккизовыр, зыщIэдэIур 
и псэм и макъырщ. 

СурэтыщIым и гъащIэ 
 гъуэгуанэм - графикэ пасэм 
щегъэжьауэ инсталляцэ къэ-
хутэныгъэхэм я деж щыщIэ-
кIыжу - дризыгъаплъэ Iэда-
къэщIэкIхэмкIэ абы и лэжьы-
гъэр къызэщIикъуэжу ара-
къым. Зэпымыууэ щIэ гуэр 
лъыхъуэ зэпыт сурэтыщIым 
езым, и гупсысэхэм зэрыза-
хъуэжым теухуа хъыбарщ 

абыхэм къытхуаIуатэр. Жы-
пIэ нурамэ, къызэтемыувыIэу 
зи гъуэгу зыкIу цIыхум и псэм 
къилъыхъуэрщ, дэтхэнэ зы 
лэжьыгъэри къыкIэлъыкIуэ 
лъэбакъуэущ, армыхъумэ зы-
гуэрми и кIэухкъым. 

Гъэлъэгъуэныгъэм къызэ-
щIеубыдэ жыпхъэ зэмылIэу-
жьыгъуэхэр - графикэмрэ 
 живописымрэ, коллажымрэ 
инсталляцэмрэ. Чэрим и арт-
проектыр абы еплъхэм щэхуу 
зэрепсалъэ Iэмалщ, дэтхэнэ 
зыми езым и псэм пэгъунэ-
гъур къыщигъуэтыфыну. Су-
рэ тыщIым и IэдакъэщIэкI хэр 
гурыIуэгъуейуэ пхужыIэну-
къым, ауэ ахэр нэсу зыхэп-
щIэн папщIэ гъуазджэ щIэ-
ныгъэ гуэр узэриIэн хуейми 
шэч хэлъкъым. ЗэрыжаIэу, 
егъэхыгъуейми - гъэткIугъуа-
фIэщ.  Аккизовым и гуащIэр 

зыцIыхухэр пхыкIащ абы - и 
хъэтI къэцIыхугъуафIэми, и 
лэжьыгъэхэм лъабжьэ 
 яхуэхъу гушыIэми, яфIищхэм 
къахэщ щхъуэкIэплъыкIа-
гъэми есэ жахэщ. «Гъуэгу» зи 
фIэщыгъэ сурэтым къыщы-
гъэлъэгъуар аркъудейрами, 
абдежым щиухыркъым - тхы-
лъымпIэм къытокIри, пэшым 
метр бжыгъэкIэ кIуэцIрокI. 
«Къалэ къуажэхьыр»-щэ?! 
Бзаджагъэ къызыщIих нэхэр, 
гуфIэ къызытещ Iупэхэр - 
сурэтыщIым къиубыдар хъы-
бар жызыIэжым и нэгу, 
хьэмэрэ абы едаIуэра хэ-
гупсысыхьар?! 

- ЦIыхур фIым къыхубоджэ, 
дахагъэм къыхубогъэуш, нэ-
гъуэщI зыми емыщхьу. Сы-
хуейщ уи нэхэм зэралъагъум 
хуэдэу, ди щIыналъэм и гъуаз-
джэ курых Налшык къалэр 

 хъуну, - къыхигъэщащ къы-
щып салъэм Урысейм и Су-
рэтыщIхэм я зэгухьэныгъэм и 
Къэбэрдей-Балъкъэр къуда-
мэм и унафэщI Къаныкъуэ 
Жаннэ.

Къызэхуэсахэм, и лэжьы-
гъэхэр зыфIэгъэщIэгъуэнхэм 
фIыщIэ яхуищIащ Чэрим. «Си 
илъэс 50-р къэзгъэщIамрэ 
сху зэфIэкIамрэ къыщызэ-
щIэс къуэж пIалъэкъым, атIэ 
щIэ сыпэзыгъаплъэщ. Ар 
къы щызгурыIуар зэман гуэр 
дэкIа иужькIэщ. ЯпэщIыкIэ 
шынагъуэщ, ауэ иужькIэ зы-
хыбощIэ а щIэр куэдрэ зэре-
кIуэкIыфынур».

ЩIэщыгъуэ къэбгъэщIу, 
щы мыIам щхьэусыгъуэ уа-
хуэхъуу дяпэкIи улэжьэну, 
цIыху хэр бгъэгуфIэну ди гуа-
пэщ, Чэрим!  

ИСТЭПАН  Залинэ. 

Iуащхьэмахуэ кIуэ гъуэгу

щекIуэкIым, музейм и унафэщI Кор-
чевнэ Аллэ абы и лэжьыгъэхэр я Iуэху-

щIа пIэми щыщагъэлъэгъуэну къы-
щриIуэкIым, арэзы хъуащ. 

Дзэгъэл Iэуес ехъуэхъуну гъэлъэ-
гъуэныгъэм зыкърагъэхьэлIащ Вла-
дикавказ, Москва, Кисловодск, Мин-
воды, ЕсэнтIыгу, Налшык, Пятигорск, 
Ставрополь щыщ и ныбжьэгъухэмрэ 
лэжьэгъухэмрэ. Абыхэм ящыщт 
 КъБР-м и СурэтыщIхэм я зэгухьэны-
гъэм и правленэм и унафэщI Къа-
ныкъуэ Жаннэ, сурэтыщIхэу Зелен-
ская Юля, Дарчиевэ Алёнэ, Рубец 
Александр, Кулешов Сергей, Ветров 
Виталий сымэ. Абыхэм Iэуес псалъэ 
гуапэ куэд хужаIащ сурэтыщIым зэ-
рызиужьым, и щIэныгъэм зэрыхи-
гъахъуэ зэпытым, щIыуэпсым хуиIэ 
бгъэдыхьэкIэм, хьэл-щэныфIхэр зэ-
ры далъагъум, нэгъуэщIхэми ятеу-
хуауэ. Къэпсэлъахэм ягу къагъэкIы-
жащ Iэуес къызэрацIыхуауэ щытар, я 
зэныбжьэгъугъэм зэрыригушхуэри 
щIагъужащ.

Къаныкъуэ Жаннэ Дзэгъэлым и 
лэжьыгъэ дахэхэм, плъыфэбэхэм па-
пщIэ фIыщIэ ин хуищIащ.

Сурэтхэм щыболъагъу ди щIына-
лъэм и щIыуэпс къулейр, псыежэххэр, 
бгы уардэхэр, гъэм и зэманхэм ду-
нейм и щытыкIэм къыдэкIуэ зэхъуэ-
кIыныгъэхэр. Шэшэным щыщ худож-
ник Закриев Магомед Iэуес ири-
гъэблагъащ «Колесо», «Кавказский 
маршрут» зэгухьэныгъэхэм икIи абы 
лъандэрэ гъэм и дэтхэнэ зэманми 
Кавказ Ищхъэрэмрэ Урысей Ипщэмрэ 
я щIыпIэ нэхъ дахэхэм лэжьыгъэ гъэ-
щIэгъуэнхэр щищIыну Iэмал иIэщ.

Дзэгъэл Iэуес Владикавказ къы-
щиухащ художественнэ училищэр, 
2012 гъэм щыщIэдзауэ Урысейм и 
СурэтыщIхэм я зэгухьэныгъэм хэтщ. 
Мы зэманым абы щрегъаджэ Къулъ-
къужын къуажэм ГъуазджэхэмкIэ и 
 сабий художественнэ школ Къып 
Мухьэмэд и цIэр зезыхьэм. Арткоми-
тетым Сочэ къалэм гъэ къэс къы щы-
зэригъэпэщ лъэпкъыбэ зэ пеуэм и 
къэпщытакIуэ гупми и уна фэщIщ ар. 
Художникым и лэжьыгъэ хэр Ады -
гейм, Шэшэным, Абхъазым я музей-
хэм  щахъумэ. Апхуэдэу абы и Iэда-
къэщIэкIхэм дихьэххэу Урысейм, Тыр-
кум, Куржым, Сирием, нэгъуэщI щIы-
пIэхэм щыпсэухэм зэхуахьэс. 

ТЕКIУЖЬ  Заретэ.

гъэбэгъуэным е хэхъуэшхуэ зиIэ инвестицэхэр 
зыIэрыгъэхьэным ехьэлIауэ. Ауэ щыхъукIэ, гъэп-
цIакIуэхэм апхуэдэ лэжьыгъэр зэфIэхынымкIэ ли-
цензэхэр яIэкъым, брокер е дилер дыдэхэм зыкIи 
епхакъым. Абыхэм я мурадыр фыхагъэзыхьу 
ахъшэр яхуэвутIыпщынырщ. 

Фысакъ, апхуэдэхэм дзыхь яхуэвмыщI. 

Наркотикхэр къытрах

Урысей МВД-м и Налшык управленэм и плъыр-
пост къулыкъум и лэжьакIуэхэм 2025 гъэм шы-
щхьэуIум и 7-м республикэм и щыхьэрым, Мэл-
бахъуэм и цIэр зезыхьэ уэрамым щаубыдащ 
 нэхъапэми суд зытращIыхьа, илъэс 42-рэ зи 
 ныбжь къалэдэс цIыхухъур. 

АР къыщащым къыкъуахащ пкъыгъуэ хужь хьэ-
жа зэрылъ зэкIуэцIышыхьауэ 25-рэ. 

Яубыдам зэрыжиIамкIэ, абы къытрахар нарко-
тикхэкIщ, ар щызыIэригъэхьащ щэху гъэтIы лъы-
пIэхэм, адэкIэ къалэм щищэну и мураду. Ап хуэдэуи 
гъэтIылъыпIэ 14 зэрищIар жиIэри полицейхэм 
абыхэм кърахащ апхуэдэ зэкIуэцIышыхьахэр. 

Экспертизэм къызэригъэлъэгъуамкIэ, къытра хар 
грамм 13,7-рэ хъу «метадон» наркотикхэкIщ. 

Урысей МВД-м и Налшык управленэм и полицэм 
и къудамэ №2-м СледствэмкIэ IэнатIэм и следо-
вателым шэч зыхуащIым теухуа уголовнэ Iуэху 

 къиIэтащ УФ-м и УК-м и 30-нэ статьям и 3-нэ Iыхьэм, 
228-нэ статьям и 2-нэ Iыхьэм, 228.1 статьям и 3-нэ, 
4-нэ Iыхьэхэм я «а, б , г» пунктхэм япкъ иткIэ. 

КъинэмыщIауэ, цIыхухъур административнэ 
 жэуапым ирашэлIащ УФ-м и КоАП-м и 6.9-нэ ста-
тьям и 1-нэ Iыхьэм ипкъ иткIэ ( НаркотикхэкIхэр е 
акъылыр зыгъэутхъуэ пкъыгъуэхэр зэхьэлIэн, доху-
тырым пхуимытхауэ).

ФIадыгъуахэр Iэрагъэхьэж 

Илъэс 72-рэ зи ныбжь цIыхубзым Урысей              
МВД-м Май районым щиIэ къудамэм зыхуигъэ-
защ. Абы зэрыжиIамкIэ, Май къалэм дэт бэзэр 
нэхъыщхьэм щыщахуэщ, и сумкэр щIыхьэпIэм 
деж щигъэуври IукIащ. ДакъикъитI хуэдэ дэ -
кIауэ къигъэзэжри, гу лъитащ ахъшэмрэ и ды щэ 
тхьэ гъумрэ зыдэлъ и бохъшэр зэрыкIуэдам - 
 псори зэхэту сом мин 15 фIадыгъуащ. 

ЗЫ жэщ-махуэм къриубыдэу шэч зыхуащIыр 
яубыдащ. Ар илъэс 48-рэ зи ныбжь щIыпIэм щыпсэу 
цIыхубзт. 

Идыгъуар къыIэщIахыжри, зейм иратыжащ. 
Май районым щыIэ ОМВД-м и Следственнэ 

 къудамэм уголовнэ Iуэху къиIэтащ УФ-м и УК-м и 
158-нэ статьям и 2-нэ Iыхьэм и «в» пунктым ипкъ ит-
кIэ. 

БАХЪСЭН  Ланэ. 

хэм я «Бедик»-р 0:8-уэ къы-
пикIуэтащ «Ислъэмейм». 

Апхуэдэ бжыгъэшхуэхэм 
яужкIэ «Логоваз»-р 2:0-у 
«Уры хум» зэрефIэкIамрэ 
«Спар так-Д»-мрэ «Нар-
танымрэ» топ зырызкIэ зэ-
ры зэхъуэжамрэ зэшыгъуэ 
дыдэу къыпщохъу. 

Гъуащхьауэхэм я зэпеуэм 
пашэныгъэр аргуэру щиубы-
дыжащ «Родник»-м щыщ 
Урысбий Ратмир. Мыгъэрей 
зэхьэзэхуэм ар епщыкIуб-
ланэу къыхэжаныкIащ. «Тэр-
чым» щыджэгу Iэщын Ас-
лъэни ар зэрызыIэщIимы-
гъэ кIыным хущIокъу. 

Иджы щыгъуазэ фыхуэт-
щIынщ Къэбэрдей-Балъкъэ-
рым футболымкIэ и чемпио-
натым и зи чэзу джэгугъуэм 
кърикIуа бжыгъэхэм. Мис 

ахэр: «Логоваз» (Бабугент) - 
«Урыху» (Урыху) - 2:0, «Спар-
так-Д» (Налшык) - «Нартан» 
(Нартан) - 1:1, «Искра» (Алъ-
туд) - «Черкес» (Шэджэм) - 
15:0, «Бедик» (Аргудан) - 
«Ислъэмей» (Ислъэмей) - 
0:8, «Родник» (Псынэдахэ) - 
«Псыгуэнсу» (Псыгуэнсу) 
- 7:1, «Тэрч» (Тэрч) - «Малка» 
(Малкэ) - 7:0. 

ДызыхуэкIуэ щэбэтымрэ 
тхьэмахуэмрэ къыкIэлъы-
кIуэ джэгугъуэр зэхэтынущ. 
А махуэхэм зэIущIэнущ: шы-
щхьэуIум и 16-м - «Черкес» - 
«Спартак-Д»; шыщхьэуIум и 
17-м - «Урыху» - «Псыгуэнсу», 
«Нартан» - «Бедик», «Мал-
ка» - «Искра», «Логоваз» - 
«Ислъэмей» командэхэр. 

ХЬЭТАУ  Ислъам. 

ИныIуэщ зэщхьэщыкIыныгъэр

щахъумэнур псэкIэ ищIэми ярейуэ, - жиIащ 
Наталье. - Мы и унэм и пщIантIэращ ар щы-
щIалъхьэжари. Дунейм зэрехыжрэ лIэ-
щIыгъуэм щIигъу дэкIами, ди республикэм 
щы хуосакъ абы и щIэиным, пщIэ щыхуащI и 
сыным, и кхъащхьэр щахъумэ. ЦIыхухэр 
щызэблокI, и гъащIэм, и псэукIам, и Iэдакъэ-
щIэкIхэм щыгъуазэ зыщыхуащI. Языны-
къуэм и дежхэми согупсыс: апхуэдэ къару 
мы лъапсэм къезытыр и кхъащхьэр зэры-
дэтыр арауэ пIэрэ жысIэу.

ЗэIущIэм къыщыпсэлъащ Пермь щIына-
лъэм Узыншагъэр хъумэнымкIэ и минис-
терствэм и эпидемиолог нэхъыщхьэ, меди-
цинэ щIэныгъэхэмкIэ доктор, профессор 
Се мериков Владислав, продюсер Марыщ 
Розеттэ сымэ. КърихьэлIа дэтхэнэми, къэп-
сэлъапIэр хуит зыхуащIахэми жаIэн зэраIэм 
къыдэкIуэу, ахэр зыщымыгъуазэ гуэрхэри 
къащIащ. Нобэр къыздэсым тхакIуэм и 
 гъащIэм, и лэжьыгъэм теухуахэр къахутэ, 
иджы ри абы ехьэлIа лэжьыгъэ мымащIэ 
щIэблэм къазэрыпэщылъым шэч хэлъ-
къым. 

Къызэхуэсахэр дихьэхауэ едэIуащ Вов чок 
Маркэ и Iуэтэжхэм Тхылъыр фIыуэ зы-
лъагъухэм я Къэбэрдей-Балъкъэр зэгухьэ-
ныгъэм хэтхэр къызэреджэм. ИужькIэ абы и 
таурыхъхэм къытращIыкIа теплъэгъуэ 
цIыкIу хэри ягъэлъэгъуащ. 

БЛИЙ  Даянэ. 
Сурэтхэр  Къарей Элинэ  трихащ. 

щахъумэнур псэкIэ ищIэми ярейуэ, - жиIащ 

Сурэтхэр Къарей Элинэ трихащ. 

Гъэлъэгъуэныгъэхэр

м, музейм и унаф

Дзэгъэл Iэуес


